
Кейинги беш йил мо-
байнида мамлакатимиз 
тиббиёт тизимида, хусусан, 
кардиология соҳасида тез-
кор ривож ланиш кузатилди. 
Айниқса, юрак-қон томир 
жарроҳлиги соҳасида эво-
люцион эмас, революцион 
ўзгариш юз берди. Хўш, бу-
нинг исботи нималарда кўринади?

Аввало, Ватанимиз пойтахти Тошкентда ва айрим 
вилоятларда Европа стандартлари талабига жавоб бе-
радиган юрак жарроҳлиги амалиётларини ўтказиш учун 
керакли моддий-техник база, профессионал кадрлар 
заҳираси яратилди. Ривожланган давлатлар тажрибаси-
ни ўзлаштирган ватандошларимиз томонидан замонавий 
тиббий технологиялар асосида ўтказилаётган юрак жар-
роҳлик амалиётлари юқори сифати билан жаҳон кадио-
жарроҳлари этиборини торта бошлади. 

– Бугунги кунда бутун дунёда энг кўп қилинадиган 
юрак операциялари бу коронар шунтлаш операцияси 
ҳисоб ланади, – дейди таниқли кардиожарроҳ, тиббиёт 
фанлари доктори Алишер Мелиқулов. – Ушбу амалиёт-
нинг икки хил усули бор. Биринчи усулда юрак тўхтатиб 
қў йилади ва фаолиятсизлашган юрак қон томирлари 
беморнинг оёқларидан олинадиган томирлар билан ал-
маштирилади. Бу усул кардиожарроҳ учун бирмунча қулай 
бўлгани билан, хаста юракда асорат қолиш эҳтимоли катта. 
Иккинчи усулда эса, ишлаб турган юрак қон томирларига 
томир тикилади. Тўғри, ишлаб турган юракнинг 1-2 мил-
лиметрли қон томирларига томир тикиш жудаям мураккаб 
жараён, ушбу амалиёт кардиожарроҳ ва унинг жамоаси-
дан юқори малака ҳамда тажрибани талаб қилади. Бироқ 
бу усул бемор учун  натижали – юрак ва бошқа аъзолар 
“травма” олмайди. Қолаверса, ортиқча дармондори, қон, 
плазма ва юрак тўхтатилганда ишлатиладиган ноёб до-
рига эҳтиёж сезилмайди. Биз доим бемор учун 
энг фойдали усулни танлаймиз.

Шарқ мумтоз шеъриятида рамзлар 
алоҳида аҳамият касб этади. Шарқда 
ижод аҳли рамзий образлардан фой-
даланган, айниқса, шоирларнинг се-
вимли образларидан бири қуш обра-
зидир. 

Симурғ – шарқ халқлари оғзаки 
поэтик ижодидаги афсонавий қуш; 
осмонда учиш, узоқ манзилларни 
яқин қилиш ҳақидаги асрий орзу-у-
мидларнинг рамзий ифодаси. Даст-
лаб “Авесто”да “сенемург” шакли-
да ишлатилган. Яъни XIV яштда 
тасвирланишича, “саена меруға” 
баҳайбат қуши Ворукаша денгизи-
нинг ўртасидаги “ҳаёт дарахти”нинг 
тепасида уя қурган. Булутдек улуғвор 

қанотлари билан “ҳаёт дарахти”ни 
ёвуз кучлардан ҳимоя қилувчи “са-
ена меруға” (симурғ) ҳақидаги илк 
мифлар, назаримизда, Ворукаша ёки 
“Қирғоқсиз денгиз” деб аталувчи 
Орол денгизи бўйларида, яъни қа-
димги Хоразм воҳасида яратилган. 
“Авесто” тадқиқотчиси К.В.Тревер-
нинг таъкидлашича, бу хаёлий қуш 
номи дастлаб Саена-меруға шаклида 
бўлиб, “ит-қуш” деган маънони анг-
латган. Симурғ қадимги зардуштий-
лар мифологиясида ит бош ли қуш 
– асотирий жонзот сифатида тасвир-
ланган. Чунончи, “Бундахишн”да: 
“Ўн биринчи бўлиб тунда яшайдиган 
мавжудотлар яратилган, шулардан 

иккитаси – ўз болаларини кўкрак 
сути бериб боқади. Бу Сэнмурв ва 
кўршапалак бўлиб, тунда учадилар. 
Айтилганидек, тунда кун кўрувчи-
лардан ит-қуш ва мушакдор жонивор 
яратилган, чунки улар қушга ўхшаб 
учадиган, оғзида итники сингари 
тиш лари бор, мушакдор жониворлар 
каби ғорларда яшайдилар”.  “Бунда-
хишн”нинг бошқа бир жойи да эса 
“...қушлар орасида иккитаси бошқа-
ларидан фарқли қилиб яратилган: бу 
Сэнмурв ва кўршапалак бўлиб, оғиз-
ларида тиши бўлган бу жониворлар 
боласини кўкрак сути бериб боқади”, 
дейилади.

Телевизор ўзбек хонадонига ўтган 
асрнинг олтмишинчи йиллари бошида 
кириб келди. Унгача театр ва кино кўриб 
юрган элимиз ўз уйида ўтириб, кинони 
ҳам, театрни ҳам, бошқасини ҳам кўра 
оладиган бўлди. Ҳар оқшом ичига сув 
солиб “линза” ясалган қабариқ шиша 
орқали шапалоқдек экрандан дунё янги-
ликлари ҳақида нафақат хабар берилар, 
балки кўрсатилар ҳам эди. Биз у пайт да ёш боламиз, бугун 
Даврон Зуннунов билан Насиба Иброҳимова, эртаси Насиба 
Қамбарова билан Ўктам Жобиров, хуллас икки диктор навбат-
лашиб хабарлар ўқишарди. Берилаётган янгиликларни бутун 
эл-юрт ютоқиб кутар, радио билан уйғониб, телевидение би-
лан уйқуга кетар эди. 

Мана, орадан ярим асрдан кўпроқ вақт ўтди, ўшанда бе-
рилган хабарлар, чунончи, қайсидир съезд ёки пленум, бирон 
туманда фалон центнердан пахта етиштириш ниятида ишла-
ётган деҳқонларнинг иши бугун эсдан ҳам чиқиб кетган, ал-
батта. Бироқ ўша дикторларнинг одоби, маданияти, ўн-ўн беш 
миллионли аудиторияни ҳис этиб, шунга яраша тамкинлик, 
виқор билан ўзларини тутишларини соғиниб кетаман. Бугунги 
“бошловчи”ларнинг жилпанглашу қийшанглашларини кўриб 
ўтириб эса... хайфи келади кишининг. Ўзбек телевидениеси 
элга фақат хабар эмас, маданият ҳам тарқатгани бор гап.

Ўшандан бери телевидениеда ишлаб келаётган, бу дар-
гоҳда оддий ходимликдан бош муҳаррирликкача бўлган 
йўлни босиб ўтган Марат Асадуллаевнинг “Телевидениенинг 
назарий ва амалий асослари” деб номланган китобини кўр-
диму, ўсмир чоғимизда қўшнилар уйига телевизор кўргани 
қатнаганларимиз ёдимга тушиб кетди. У замонларнинг теле-
визорлари бироз вақт ўтиб, аста ёришгани каби, бу китоб ҳам 
киши хотирасининг аллақайси пучмоқларида яшириниб ётган 
гўзал лавҳаларни ўқиганингиз сари равшанлашти-
радиган асар бўлибди.

Ёмғирлар осмоннинг ерга инъоми,
Майсалар заминнинг яшил каломи,
Шундоқ яраларкан умр мароми,
Бизни йўқлаб келган баҳорга салом.

Ҳар новда қувончи – кўз очган куртак,
Худодан хушхабар кўкармак, унмак,
Аё дўст, бу дамга шукрона керак,
Бизни йўқлаб келган баҳорга салом.

Лолалар ловуллар лобар қизлардек,
Оқ булут хуш ёқар оппоқ юзлардек,
Сумалак сузишар ифор сузгандек,
Бизни йўқлаб келган баҳорга салом.

Кўнгиллар кўклашар, кўнгиллар гуллар,
Туйғу тўлқинидан тошади диллар,
Қўр тўкиб дуога очилар қўллар,
Бизни йўқлаб келган баҳорга салом.

Қувонч қўнғироғин чалгувчи фасл,
Минг битта дардингни олгувчи фасл,
Фасллар париси – асил-да, асил,
Бизни йўқлаб келган баҳорга салом.

Олам қақшаганди қишнинг қаҳрида,
Энди энтикади баҳор бағрида,
Маҳмуд қулоч отар илҳом наҳрида,
Бизни йўқлаб келган баҳорга салом.

Маҳмуд ТОИР,
Ўзбекистон халқ шоири 

Нектар йиғаётган болариларга қараб 
беихтиёр туркий халқлар адабиёти ри-
вожи йўлида бирлашаётган ижодкорлар-
нинг жонсарак изланишлари моҳиятан 
уйғониш фаслининг беғубор манзара-
ларига ҳамоҳанглигини ҳис қиламан. 
Таъбир жоиз бўлса, Будапешт шаҳрида 
Туркий давлатлар ташкилотининг Венг-
риядаги қароргоҳида бўлиб ўтган можор 
халқ озодлиги куйчиси Шандор Петёфи 
таваллудининг 200 йиллигига бағишлан-
ган халқаро таржималар танлови ҳам бе-
такрор баҳор анжуманига айланди. Унда 
туркий давлатлар шоирлари, элчилар, 
давлат ва жамоатчилик ташкилотлари ва-
киллари қатнашди.

– Туркий тилли давлатлар ташкило-
тининг Венгриядаги қароргоҳи раҳба-
ри Янош Ҳовари оташин шоир Шандор 
Петёфи асарлари таржимаси бўйича таш-
кил этилган халқаро танловнинг қон-қар-
дош халқлар адабий, маданий алоқалари-
ни мус таҳ камлашдаги муҳим аҳамияти 
ҳақида тўхталиб, ўзаро ижодий ҳамкор-
ликни ҳамиша қўллаб-қувватлашга тай-
ёрлигини маълум қилди, – дейди анжу-
ман иштирокчиси, Қорақалпоғистон халқ 
шоири Рустам Мусурмон. – Венгрия 
Ёзувчилар уюшмаси раҳбари Кинга Эрёш 
ҳамда туркшунос олимлар, таржимонлар 
сўзга чиқиб, халқаро адабий алоқалар ва 
бадиий таржима масалалари бўйича фи-
кр-мулоҳазаларини билдиришди. Айти-
шларича, танловга беш юздан зиёд тар-
жима тақдим этилибди.

Туркий тилли давлатларда яшаб ижод 
қилаётган юз нафардан зиёд шоир Шан-
дор Петёфи шеърлари таржимаси тан-
ловида қатнашди.  Рамил Аҳмед, Жо-
вид Мавсумли (Озарбайжон), Даврон 
Бириккажули (Қозоғистон), Тўлуқ Бек 
Байзоқ (Қирғизистон), Турсун Аян (Тур-
кия), Ақмурат Ражабов (Туркманистон), 
Рустам Мусурмон (Ўзбекистон) Туркий 
давлатлар ташкилотининг фахрий ёр-
лиғи билан мукофотланди. Таржимон-
лар Шандор Петёфи шеърларини ўз она 
тилларида ўқиб беришди. Тадбир дои-
расида “Можор масаллари” китобининг 
турк тилидаги янги нашри тақдимоти 
бўлиб ўтди.

Яна бир гуруҳ ўзбекистонлик ёзувчи, 
шоирларнинг Беларусь пойтахти Минск-
да бўлиб ўтаётган “Ўзбек адабиёти кун-
лари”да иштирок этаётгани ҳам хорижий 
адабий алоқаларимиз тобора ривожла-
наётганидан дарак. Унда қатнашаётган 
хамюртларимизнинг миллий   адабиёти-
миз ҳамда икки томонлама алоқаларни 
ривожлантириш истиқболлари ҳақидаги 
фикрлари беларусь матбуотида эълон қи-
линди. Қуйидаги мактуб эса  айни вақтда 
бўлиб ўтаётган адабий жараён тафсилот-
ларидан сўзлайди:

“Минск шаҳрида бир ҳовли бор, – деб 
ёзади Қўчқор Норқобил. – Бу ерда деярли 
ҳар куни Ўзбекистон, ўзбек халқи улуғла-
нади. Одам оёғи узилмайдиган бу хона-
дон бекаси Василиса бизни ўз оғаларидек 
очиқ юз билан қарши олди. Дарвоқе, Ва-

силиса беларуснинг буюк ўғлони, ардоқ-
ли шоир Якуб Коласнинг чевараси. Биз 
кўриб турган бу даргоҳ бир вақтлар улуғ 
шоир яшаган, айни вақтда эса уй-музейга 
айлантирилган серфайз маскандир. Му-
зейда бизни ризқ-рўз билан қарши олиш-
ди, кечки нонуштага дастурхон тузашди, 
ўзбек удумларига монанд кўк чой дам-
ланди. Беларусь ТВ ҳамда ОАВ вакилла-
ри воқеани адабиёт тарихига муҳрлади. 
Сафимизда москвалик, қозоғистонлик ва 
бошқа адиблар ҳам бор. 

Чойдан сўнг Василиса бизни музей 
билан, шоир ҳаёти билан таништир-
ди. Мезбонимиз миннатдорлик ила 
ҳар икки гапнинг бирида Ўзбекистон 
ҳақида, ўзбеклар ҳақида тўлқинланиб, 
айрим ҳолларда кўзлари тубида ёш 
айланиб гапирди. Якуб Колас яшаган 
уйнинг қай бир хонасига кирмайлик, 
ўша ерда Ўзбекис тон билан боғлиқ би-
рор ҳодиса ё шоир ҳаётида ўчмас из 
қолдирган воқеадан гувоҳлик берувчи 
ашёга дуч келамиз.

Шоир Иккинчи жаҳон уруши даври-
да икки йил Тошкентда яшаган. Тошкент 
бошпана бўлган, ўзбеклар унга меҳр кўр-
сатган. “Чимган”, “Салор”, “Қуёшнинг 
ботиши” каби бетакрор шеърларини шу 
ерда ёзган, китоблари чоп этилган. Энг 
муҳими, бағрикенг, меҳрибон халқимиз-
нинг меҳрини туйган, бошига иш тушган 
инсонга таянчу суянч бўла оладиган, ях-
шилигини миннат қилишни ор билади-
ган оқибатли одамларнинг мардлигини 
ҳис қилган.

Аввалига мезбон юзхотир учун Ўз-
бекистонга, ўзбекларга атайлаб урғу 
беряп тимикин, деган хаёлга бордим. Ва-
силисанинг кўзлари тубидаги қайноқ ёш 
мавжларини кўриб, шундай хаёлга бор-

ганимдан уялиб кетдим. Уй-музейдаги 
экспонатлар, китоблар, шеърлар, ўзбек 
адибларининг сувратлари, мониторда акс 
этиб турган манзаралар, ҳатто миллий 
бош кийимимиз, ўша даврнинг косага 
ўхшаб кетадиган шопиёласи... бари-ба-
ри Ўзбекистонни эслатиб турсаю, қандай 
қилиб Ўзбекистон ҳақида гапирмаслик 
мумкин?! 

Василиса бир гапни айтиб қолди: 
“Ўша йиллари бобомнинг вужуди Тош-
кентда бўлса ҳам қалби Беларусда эди... 
Ватанига қайтгач, жисми бу ердаю қал-
би, бутун руҳи билан Тошкентга кўчди. 
У умрининг сўнгги кунларигача Ўзбе-
кистон ва ўзбеклар ёди билан яшади. 
Демак, бу Сизнинг ҳам уйингиз. Келиб 
турсангиз, ўзимнинг ўзбегим келди, 
деб бобомнинг руҳи шод бўлади”.

Ғурурланиб кетдим. Чунки бу хо-
надонда Ўзбекистон яшаётгани, дов-
дарахт лар билан ўралган сокин уй тим-
солида меҳрибон Ватаним ва Халқимга 
мангу ҳайкал қўйилганини ҳис қилдим. 
“Бир кун туз еган жойингга қирқ кун са-
лом бер”, деган ўзбекча нақлни беларус-
лар бировдан яхшилик кўрсанг, бир умр 
унутма, деб талқин қилишаркан.

Хайрлашув чоғида ёнимдаги мос-
ква лик ва қозоғистонлик адибларнинг 
бизга энди бошқача, меҳри ийиб қара-
ётганини сезиб қолдим. Бу туйғуни бир-
гина мен эмас, шерикларим – шоирлар 
Салим Ашур, Сирожиддин Рауф, Ни-
колай Ильин, навоийшунос олимимиз 
Олимжон Давлатов ҳам ҳис қилди.

Машинага чиқаётиб беихтиёр орт-
га юзландим. Уй эгалари худди ўз ака- 
укаларини сафарга кузатаётгандек қўл 
силкишяпти. Уй ҳам бироз мунғайиб, 
яна келинглар, деб илтижо қилаётганга 
ўхшарди. Кўнглимдан: “Биз яна кела-
миз, қадрдонлар! Эй, оқ кемадай оппоқ 
уй, ахир, Сен бизга чин ўзбеклик ҳақида 
сўзлаяпсан-ку, албатта, келиб туришимиз 
керак экан...”, деган ўй кечди”. 

Зулайҳо АҲМАДЖОНОВА

Адабий дўстлик – абадий дўстлик

Баҳор келиши билан олам улкан оқ кемага айланди. Гўё Чингиз Айт-
матов тасвирлаган юксак орзулар тимсоли бўлган бу оқ кема туркий 
халқларни ҳамжиҳатликка ундаётгандек. Асаларилар ўткир қалами би-
лан болдай ширин асарлар битмоқчи. Асалари қутисидек бежирим жома-
донларда юз жилдлик азалий битиклар жамланаётгандек. 

Шеърий лаҳза

5

МАРДЛИККА ҚАСИДА
Тўмарис, Муқанна, Амир Темур, Жалолиддин Ман-

губерди каби мард инсонлар образлари ҳамиша хоре-
ография санъати намояндаларининг диққат марказида 
бўлиб келган. Мухтор Ашрафий, Икром Акбаров, Ге-
оргий Мушель, Леонид Фейгин, Улуғбек Мусаев каби 
композиторларнинг ушбу қаҳрамонларга бағишланган 
асарлари турли саҳналарда намойиш этилган. Таниқ-
ли балетмейстер Юрий Григорович бу санъат ҳақида 
шундай деган: “Балет ниҳоятда нафис ва нозик санъат... 
Юксак поэзия ва мусиқадан яралган бу санъат умумин-
соний муаммоларни, уруш ва тинчлик масалаларини, 
одамзотни безовта қилувчи чуқур фалсафий ғояларни 
кўтариб чиқишга қодир”. Дарҳақиқат, балет бугун ин-
сониятнинг барча муаммоларини кўтариб чиқишга қо-
дир санъатга айланди. 

Яқинда Алишер Навоий номидаги давлат академик 
катта театрида саҳнага қўйилган “Жалолиддин Ман-
губерди” номли янги хореографик асар фикримизнинг 
далилидир. Бу озодлик, ватан мустақиллиги йўлида ку-
раш, севгига садоқат ҳақидаги қаҳрамонона романтик 

поэмадир. Ёрқин характерлар 
ва юксак ҳис-туйғуларга бой 
бу асар бизни олис ўтмишга 
етаклайди. Ўзида халқ қаҳра-
монининг энг яхши хислатларини мужассам этган Жа-
лолиддин Мангуберди, нафосатли ва кучли Гулбону, 
золим Чингизхон образлари томошабинни ҳаяжонга 
солади, сергаклантиради. 

Балет муаллифи, таниқли композитор Рустам Абдул-
лаев ўз асарида XIII асрнинг икки ўн йиллиги давомида 
юз берган хавотирли ва фожеали воқеаларни образли 
тарзда умумлаштириб акс эттирган. Композитор замо-
навий мусиқа маданиятининг барча ютуқларини ҳисоб-
га олган ҳолда кенг кўламли қудратли мусиқа яратиш-
га муваффақ бўлган. Жалолиддин Мангуберди ва унга 
содиқ жангчилар жасоратининг беқиёс кучи хоразмшоҳ 
Муҳаммад даврининг емирилишига асосий сабаблар-
дан бўлган ака-укалар ўртасидаги келишмовчиликлар 
мусиқада ёрқин аксини топган. 

Бошланиши 1-саҳифада

Бошланиши 1-саҳифада

Алишер Мелиқулов 2004 йили 
Тошкент тиббиёт институтини 
тамомлагач, Москвадаги Баку-

лев номидаги юрак қон томир жарроҳлиги 
илмий марказига ординатурага ўқишга кир-
ган ва 15 йил мобайнида ўша ерда фаоли-
ят юритган. Мазкур марказда у дунёнинг 
таниқли юрак трансплантологлари тарки-
бида ўндан зиёд юрак трансплантацияси 
операцияларида иштирок этди. Хорижда 
етакчи кардиожарроҳ ва медицина фанла-
ри доктори даражасига эришгач, ўзи ҳам 
Москвада мингдан зиёд юрак жарроҳли-
гини мустақил амалга оширди. 2019 йилда 
ҳамюртимиз ўз жамоаси билан Прези денти-
мизнинг юқори малакали ватан дош ларни 

Ўзбекистонга қайтариш дас-
тури асосида она юртига қайт-
ди. Малакали кардио жарроҳ 
айни пайт да хорижда олган би-
лими ва тажрибасини ўз элдош-
ларининг соғлигини тиклашга 
сарфламоқда. 

Дарҳақиқат, пойтахтимиз-
даги АKFA Medline клиникаси 
жамоаси узоқ йиллардан буён 
хорижда ҳам, бу ерда ҳам ҳам-
жиҳатликда ишлаб, улкан та-
жриба орттирган. Бугун улар 
чет эллик кардиожарроҳлар то-
монидан амалга оширилаётган 
мураккаб операциялар тажри-
басини Ўзбекистонда татбиқ эт-
моқдалар. Натижада мамлакати-
мизда ҳам ноёб юрак жарроҳлик 
амалиётларини ўтказиш имкони 
юзага келди. 

Масалан, самарқандлик 63 ёшли Мушар-
раф Маллаева юрагидаги оғриқ ошқозоно-
сти соҳасида кузатилгани боис, узоқ йиллар 
ошқозонини даволатиб юрган. Бу камдан-кам 
учрайдиган ҳол. Онахон ошқозони ҳеч ту-
залмаётганидан шикоят қилиб, шифохонага 
мурожаат этади. Касалхонада коронография 
текширувлари ўтказилиб, беморнинг коро-
нар томирларида ўткир шикаст ланиш борли-
ги аниқланади ва унга ностабил стенакардия 
ташҳиси қўйилади. Ишлаб турган юракда ко-
ронар шунтлаш операция си ўтказилиб, юрак 
қон томирларининг уч жойига янги томир 
тикилгач, онахонни ошқозон оғриғи безовта 
қилмай қўяди. 

Ҳаётдан умидини узган қоракўллик 42 
ёшли Дилноз Авезовани   кардиожарроҳлик 
амалиётини кўтаролмайди, деб ҳисоблаш-
ганди. Аввало Худо, биз бир сабабчимиз, 
аслида барчамиз шунчаки бир-биридан 
илм-тажрибаси билан фарқ қиладиган му-
тахассислармиз, илмлироғимизнинг имко-
нияти кенгроқ холос, деб билган шифокор-
лар унинг ҳаётини сақлаб қолишди. 

Ўзбекистонда илк бор битта беморда 
бирданига учта мураккаб жарроҳлик ама-
лиёти ўтказилгани ҳам кардиожарроҳлик 
соҳасидаги ютуқлар салмоғидан далолат. 
Мустафо Холмирзаевни юрак хуружи бут-
кул заифлаштириб, муолажалар кор қил-

май қолганди. Йирик илмий-амалий таж-
рибага эга кардиожарроҳларимиз дарров 
ишга киришди. Ўтказилган лаборатор ва 
инструментал текширув натижасида юрак 
ишемик касаллиги сабаб беморнинг қон 
томирлари торайиб, ёпиладиган ҳолга ке-
либ қолгани аниқланди. Яъни юракка қон 
келиш жараёни кескин бузилган ва бунинг 
оқибатида юракнинг қисқариш фаолияти 
икки баробар камайган, юрак бўлмачала-
ри эса, аксинча, икки баробарга кенгайиб 
кетганди. Бундан ташқари, атеросклероз 
оқибатида бош мия ни қон билан таъмин-
лайдиган уйқу артериясида икки томонла-
ма 80-85 фоизли торайиш ҳамда юракдаги 
митрал клапаннинг оғир даражали етиш-
мовчилиги кузатилди. Камига, юракнинг 
қонни ҳайдаб бериш функцияси меъёрдан 

икки баробар тушиб кетганди. Бир вақт-
нинг ўзида бир-бирига узвий боғлиқ учта 
мураккаб жарроҳлик амалиёти ўтказил-
маса, беморнинг инсульт ё инфаркт олиш 
хавфи жуда юқори эди. Қисқаси, операция 
бемор учун охирги имкон эди. Буни яхши 
тушунган ўзбекистонлик шифокорлар жа-
моаси жаҳон тиббиёти тажрибасида кам-
дан-кам муваффақиятли якунланадиган 
кардиожарроҳлик амалиётни ўтказишни 
ўз зиммаларига олишди. 

– Биринчи босқичда бўйин қон томи-
ридаги артостерактик пилакчани олиб 
ташлаб, миянинг қон айланишини яхшила-
дик, – дейди Алишер Мелиқулов. – Иккин-
чи босқичда ишлаб турган юракда уни қон 
билан таъминлайдиган томирларда коро-
нар шунтлаш операциясини амалга ошир-
дик. Юракда қон айланиши тиклангач, 
сўнгги босқичга ўтиб, юракни тўхтатдик 
ва  клапан даги нозик муаммонни бартараф 
қилдик.

Мураккаб операциядан беш кун 
ўтгач, эрта тонгда Мустафо ота 
Холмирзаевни касалхона ҳов-

лисида, табиат қўйнида гул териб, кўтарин-
ки кайфиятда юрганини кўришди. Аслида 
бундай операциядан сўнг ёш беморлар ҳам 
камида ўн кун жонлантириш бўлимидан 
чиқарилмасди. Отахон эса олтмиш тўрт 

ёшда, бунинг устига, у ўта хавфли хаста-
ликка учраган беморлар гуруҳига мансуб. 
Бу гуруҳдаги беморларда ўлим кўрсатки-
чи, одатда, эллик-олтмиш фоизни ташкил 
этади. Шунга қарамай, бемор жарроҳлик 
столига олинганди.  Операция ўн соатдан 
кўпроқ давом этди. У икки кун реанимаци-
яда ётди. Учинчи кун умумий бўлимга ўт-
казилди. Тўртинчи кун бўлимда бировнинг 
ёрдамисиз ҳаракатланар, бешинчи куни эса 
ҳаётдан завқланиб, ўғли билан чақ-чақла-
шиб, бемалол боғда сайр қиларди. Ўтка-
зилган операция сифати инструментал тек-
ширувлар билан баҳоланса-да, шифокорлар 
наздида беморнинг юриш-туриши, кайфи-
яти унинг ҳолидан хабар берувчи асосий 
кўрсаткич ҳисобланади. Бировнинг ёрдами-
сиз ўрнидан туриб, ўйнаб-кулиб юрибдими, 
демак, операциядан яхши чиққан бўлади.

Ҳа, юракка йўл топиш ҳар иккала маъ-
нода ҳам жуда мушкул иш. Беморни ҳаёт-
га қайтариш, шифо бахш этиш – чинакам 
қаҳрамонлик. Вужуднинг бир муштумдек 
аъзосига етган дард ҳар қандай одамни 
беҳол қилади. Аммо инсон энг сўнгги ва-
зиятда ҳам Яратгандан мўъжиза кутади. 
Шифокорнинг юксак салоҳияти, чуқур 

илми, тажрибаси, теран тафакку-
ри ва Худо берган истеъдоди сабаб 
ҳаётга қайтаётганлар соғликнинг 
қадр-қимматию тиббиёт тизимида-
ги ислоҳотлар самарасини биздан 
кўра теранроқ ҳис қиладилар.

– Бирдан учта мураккаб опера-
цияни амалга ошириш ҳам, тавак-
кал қилиб, унга розилик бериш ҳам 
осон бўлмади, – дей ди Мустафо ота 
Холмирзаев. – Айтишларича, Ўз-
бекистон тиббиёти тарихида ҳали 
бундай мураккаб жарроҳлик ама-
лиёти ўтказилмаган экан. Менга 
ишонч бергани – қўрқмасдан, ҳеч 
қандай хавфга берилмасдан, катта 
журъат билан оламшумул ишга қўл 
урилгани бўлди – натижада ҳаётга 
қайтдим. Тўғри, бошида ўз юра-
гим устида тажриба ўтказиш ларига 
рози бўлишдан чўчидим, ҳаяжонлар 

бўлди. Аммо одам ҳаётга бир марта келади, 
шундай экан, албатта, бундай имкониятдан 
фойдаланишим керак, деган қарорга кел-
дим. Мана, бугун ўз таж рибамдан ўтказиб 
билдимки, Ўзбекистонда ҳам хориждагидан 
кам бўлмаган юрак жарроҳлиги амалиёти-
ни ўтказиш мумкин экан. Тилагим шуки, 
мамлакатимиз тиббиёти бундан-да юксак 
натижаларга эришиб, Алишер Мелиқулов-
дек кардиожарроҳларимиз замонамиз Ибн 
Синолари бўлиб камол топсинлар. 

Ҳар бир қора кўз ортида ўнлаб ки-
шидан иборат бирор оиланинг 
боқувчиси ёхуд насл давомчиси 

туради, буни чуқур ҳис қилган шифокорлар 
бу сафар беморнинг фарзандларига меҳри-
бон отасини қайтариб беришди. Зеро, бу 
тиббиётнинг улкан ғалабасидир. Ислоҳот-
лар, яратилган шарт-шароитлар сабаб, юрак 
операцияси учун эндиликда хорижий дав-
латларга боришга ҳожат қолмади. Ҳамюрт 
шифокорларимиз ҳатто юракни кўчириб 
ўтказиш амалиётини божаришга тайёрла-
нишмоқда. Фавқулодда генетика қонунлари 
ишга тушиб, томирида буюк боболаримиз 
қони оқаётган бугунги авлоддан яна Алишер 
Навоийлар, Ибн Сино, Ал-Хоразмийлар ети-
шиб  чиқса неажаб.

Шуҳрат АЗИЗОВ

ИБН СИНОДАН 
ҚЎЛ ОЛГАН АЛИШЕР

ХХ аср кашфиётларга бой бўлди. Са-
молёт, тиббиёт ютуқлари, космосга учиш, 
компьютер ва ҳоказоларнинг ҳар бири 
юзлаб ихтиролар негизида юзага келди. 
Бироқ телевидение ҳам ХХ аср фарзан-
ди. Марат Асадуллаев эса айнан уни “ХХ 
асрнинг энг оламшумул ихтироси” деб 
тақдим этади. Ўйлаб қарасак, бу гапда 
ҳам жон бордай. Ахир, масалан, телеэкран 
бўлмаганида компьютер қаёқдан яратилар 
эди? Ҳозирги техникаларнинг қай бири 
экран – ойнаи жаҳонсиз ишлай олади?

Ўзбек телевидениеси 66 йиллик тарих-
га эга. Шуни хаёлга келтириб,  ана шу бир 
асрнинг учдан икки қисми ўзбек мадани-
яти тарихининг асосий тажассумидир де-
сак, хато бўлмас. Бу мўъжиза бизни дунё-
даги янгиликлардан хабардор қилибгина 
қолмади, балки дунёқарашларимиз ҳам у 
орқали ўзгарди, бойиди. Бугунги ўзбек-
нинг менталитети асосан ўзбек телевиде-
ниеси таъсирида шаклланди, дейиш мум-
кин, бу муболаға эмас. Ахир, биз кинони 
ҳам, театрни ҳам асосан ТВ орқали томо-
ша қиламиз, ашулаю мусиқани ундан эши-
тамиз, ҳатто рассомларнинг полотнолари, 
чеварлар тиккан кашталарни унинг ойина-
сида кўрамиз. Мухбир ва мутахассислар 
шарҳи орқали миллатимизнинг ижтимоий 
тафаккури шаклланади.

Муаллиф бизга экраннинг, те-
лекамеранинг орқа томонини 
кўрсатади. Чунончи, қирқ-эл-

лик йилдан бери мунтазам эфирга чиқиб 
келаётган талай кўрсатувлар экранда қан-
дай ва кимнинг ташаббусию кимларнинг 
далдаси билан майдонга келганини била-
мизми? Китобдан маълум бўлишича, те-
лесаҳна устаси Эргаш Каримов ўзига та-
ниш бир оилада юз берган воқеани қоғозга 
тушириб, уни телевидениеда кўрсатишни 
сўраб телережиссёр Элбек Мусаевга бер-
ган. Элбек ака уни маъқуллаб, бу воқеалар 
шундайлигича тугамай, бирон оқсоқол 
насиҳатомуз сўзлар билан уни якунласа, 
янада таъсирлироқ бўлар эди, деган истак 
билдиради. ТВнинг каттаси Убай Бурҳо-
нов эса шу оқсоқол отахон мавқеини етак-
чи қилиб олиш ва бу каби воқеаларни та-
свирга тушириб, ота шарҳи билан доимий 
бериб бориш лозимлигини тайинлайди... 
“Оталар сўзи” деб аталадиган машҳур 
кўрсатувнинг юзага келиш тарихи ана 
шундай бўлган экан. 

Китоб гарчи “Телевидениенинг назарий 
ва амалий асослари” деб ўта жиддий ном-
ланган бўлса-да, баён тарзи жуда қизиқар-
ли, муаллиф ўқувчиларни телевидение 
биносига олиб кириб, унинг тарихи, бу дар-
гоҳнинг иш жараёнлари, унинг асл заҳмат-
кашлари ҳақида сўзлаб бераётганга ўхшай-
ди. Шу аснода телевидение назария си ва 
амалий иш шароитидаги ўзига хосликлар 
ҳам лозим даражада илмийлик билан ба-
ёнга қўшиб кетилади, М.Асадуллаев бизни 
шу улкан жараёнга бевосита ошно этади.

Телевидение театр, кино ва тасвирий 
техника воситалари уйғунлигида юзага 
чиқадиган замона мўъжизасидир. Муал-

лиф бу санъат сир-асрорлари билан ўқув-
чини зериктирмайдиган бир услубда та-
ништира боради. Чунончи, “Исми ҳам, 
жисми ҳам Маҳкам” деб номланган фаслда 
таниқли режиссёр Маҳкам Муҳаммедов 
ижоди ҳақида ҳикоя қилатуриб, “Телевиде-
ние жамоатчиликнинг ижодий ҳамкорли-
ги натижасида юзага келадиган синтетик 
санъатдир. Агар таъбир жоиз бўлса, ор-
кестрдаги бир чолғу асбоби созланмасдан 
чалиниб қолса ёки санъаткор бирон созни 
“фальш” чалса, бутун бош ли мусиқанинг 
бадиий қимматига путур етади. Телеви-
дение маҳсулоти ҳам ана шундай. Бирон 
компонент меъёрига етмай қолса, маҳсу-
лотнинг сифати тушиб кетади. Режиссёр 
ана шу компонентларнинг ҳаммасини ҳи-
собга олиб, ўзининг таёқчасини ишга со-
ладиган дирижёрдек, жамоани бошқариши 
лозим. Бунинг учун ундан юксак дид ва 
савия талаб қилинади. Бу жараёнда, албат-
та, тасвирчилар гуруҳи, овоз режиссёри 
ва муҳандиси, рассом, либослар рассоми, 
саҳна ишчилари, чироқ усталари, техни-
кани юргизувчи муҳандислар гуруҳларини 
бир вақтда бир мақсад сари йўналтириш 
учун режиссёрдан ташкилотчилик ва барча 
касбларнинг нозик сирларини билиш талаб 
қилинади”, деган назарий фикрни тақдим 
этиб, “Маҳкам Муҳаммедов ана шундай 
қобилияти билан яхшигина психолог ва 
ўта талабчан раҳбар сифатида катта ҳурмат 
қозонди”, дея яна ҳикояни давом эттириб 
кетади. Кўрамизки, ўрни-ўрни билан ил-
мий-назарий фикрлар ҳам китобхонга “сез-
дирмасдан” сингдириб борилади. Машҳур 
ижодкорларнинг ҳаёт йўли, ижодий фао-
лиятига оид йигирмага яқин очерк ҳар бир 
ёш йигит-қизнинг кўнг лида улардай бўлиш 
ҳавасини уйғотади. Ва албатта, телережис-
сер, телеоператор, муҳаррир, тележурна-
лист, диктор ва бош ловчи каби касблар 
ҳақидаги бу очеркларнинг ҳар бири матни-
да телевидение назарияси ва амалиётининг 
шу касб соҳасига тааллуқли бир талай ил-
мий тушунчалар едириб кетилган. 

Телевидение – катта даргоҳ. Юз-
лаб касб эгаларининг меҳнатига 
эҳтиёж бор. Чунончи, дурадгор-

нинг ҳам бу ерда ўрни бўлак. Чунки ҳеч 
бир кўрсатув декора ция сиз тасвирга олин-
майди. Аммо бир умр тахта чопиб ўтган-
лар ҳам бор, ишим шу экан деб тўхтаб 
қолмай, нажжорликдан ташқари вақтини 
бўлак ишларга ҳам сарфлаш жоиз. “Ўз-
бектелефильм” корхонасига директор бў-
лишгача етиб борган Фарид Рашидов каби 
мутахассислар борки, муаллиф шундай 
одамлар фаолиятидан бўлғуси телевизи-
ончилар учун сабоқ бўларли ҳолларни 
топади. “Эфирга қандай ахборотни қай-
си жанрда талқин этиш лозимлигини бир 
зумда англаш фазилати тележурналист 
учун ўта муҳим талаблардан биридир. 
Экранда намойиш этиладиган маҳсулот-
нинг жанр лари ва унинг ҳам режиссура, 
ҳам муаллифлик нуқтаи назарини яхши 
англаш фазилати тележурналист касби 
учун асосий омиллардан” эканини уқти-
риб ўтади.

Тақриздан мақсадимиз ушбу китобни 
фақат алқаш эмас, балки шундай қиммат-
ли бир асар юзага келганини эълон қилиш, 
ютуқларини эътироф этиш баробарида 
баъзи нуқсонларини ҳам рўйи рост айтиш-
дир. Шу жиҳатга тўхталадиган бўлсак, ма-
салан, менга китобдаги маълумотларни 
баён этишда, чунончи, телевидениемиз 
ўтмишининг энг фараҳли онлари баёни 
орасида “Қирқ тоғоранинг қирқ ноғора-
си” телесериалига оид тафсилотлар бошқа 
шу каби кўрсатувларга қараганда кенгроқ 
берилгани туфайли мутаносиблик гоҳо бу-
зилгандек туйилди... 

Бироқ бу китобнинг энг асосий фазила-
ти, менингча, Марат Асадуллаевнинг бир 
ижодкор ва бир шахс сифатидаги қатъияти, 
ўзи қаламга олган соҳадаги талай тарихлар-
га ўз қарашлари ва нуқтаи назарини холис, 
дангал айта олганида бўлиб кўринди. 

“Телевидениенинг назарий ва амалий 
асослари” деб номланган ушбу китоб қо-
мусий характерга эга: уни ўқиган катта-
лар кўз ўнгида ўзбек маданиятининг энг 
жўшқин бу жабҳасидаги катта бир тарих 
аксланади, ёшлар эса ундан ўзлари учун 
ибрат олиб, телевидение асосларини ўрга-
нади. Шу жиҳати билан уни журналистика 
ва умуман ОАВ соҳасида таълим олаётган 
авлод учун мукаммал бир дарслик ҳам бў-
либди, деб айтиш мумкин. 

Зуҳриддин ИСОМИДДИНОВ

Пичоқлар хом-ашёсига кўра “дамашқий” (Дамашқ 
пўлатидан), “исфахоний” (Исфахон пўлатидан), “фаранги” 
(Европа пўлатидан), “ўрусий” (рус пўлатидан), “туркона” 
(маҳаллий пўлатдан) каби турларга бўлинади; тузилиши ва 
тиғига кўра “яккадам” (бир томони тиғ), “дудама” (икки то-
мони тиғ), “қўшпичоқ” (буклама), “ўроқи” (ўроқ каби, тиғи 
ички томонида) бўлади; фойдаланилишига кўра “рўзғори”, 
“ошпичоқ”, “чопқипичоқ”, “саллоҳи” (қассоб лар пичоғи), 
“мардона” (эркаклар белбоғига осиб юрадиган), “шамши-
рак” (қиличдан кичикроқ пичоқ, шамшир), “дукот” (тир-
ноқ оладиган), “қаламтарош” (қамиш қаламларнинг учи-
ни чиқарадиган), “ҳарбўзи” (қовун сўядиган), “чол пичоқ” 
(суяк тозалашга мосланган буклама пичоқ) деб аталади. 
Пичоқчилар орасида айрим пичоқларни ҳам, барча турдаги 
пичоқларни ҳам ясай оладиган моҳир усталар кўп.

Пичоқчилик муҳим касб бўлгани учун деярли ҳар бир 
шаҳарда пичоқчилар фаолият кўрсатган. Баъзи жойларда 
бу касб санъат даражасига кўтарилиб, мактаблар шакллан-
ган. Фарғона водийсида Қўқон, Чуст, Шаҳрихон, Қорасув 
мактаблари маълум ва машхур. 

Қўқон мактаби вакилларидан баъзиларининг номлари 
тарихий ҳужжатларда ва халқ хотирасида сақланиб қол-

ган. ХIХ асрда уста Бобоназар пичоқчи, 
уста Қосимжон Яроқсоз, уста Мирҳолиқ 
фаранг, Муҳаммаджон пичоқчи Алибой 
ўғли каби усталар элга машҳур бўлган. 

ХХ аср бошларида мулло Исҳоқ Қо-
симов, уста Маҳмудхон Муҳаммаджонов 
каби усталар ўз пичоқлари билан Париж ва 
Женева кўргазмаларида қатнашиб, кумуш 
ва бронза медаллар билан тақдирланган.

ХХ аср ўрталарида уста Мамадали 
пичоқчи, мулла Орифжон маҳсум, ота-бола Қодиржон ва 
Одилжон пичоқчи каби усталар фаолият кўрсатдилар. Уста 
Омонжон Умаров Қўқон пичоқчилиги шуҳратини оламга 
таратиб, Франция, Германия, Россия, Болгария, Венгрия, 
Польша, Малайзияда ўтказилган халқаро кўргазмаларда 
юксак совринлар олишга эришган.

Бугунги кунда Қўқон пичоқчилиги санъатини Омонжон 
Умаровнинг ўғли, ота касбини эгаллаган Ҳасанжон давом 
эттирмоқда. Ҳарбий хизматни ўтаб келгач, Ҳасанжон “Усто” 
бирлашмасида отаси билан ишлаб маҳоратини оширди. 

Ҳасанжон анъанавий услубда турли пичоқлар ишлаб, 
довруғ қозонди. Марказий Осиё ҳамда жаҳон миқёсидаги 

кўплаб кўргазмаларда 
иштирок этиб, юқори 
натижаларга эришди. 
Жумладан, 2001 йилда 
Алматида ўтказилган 

“Марказий Осиёнинг Олтин мероси” кўргазма-ярмарка-
сида биринчи даражали диплом билан тақдирланган, 2007 
йил Прагада ўтказилган халқаро “HEFAISTON” танлови-
да фахрли иккинчи ўринни эгаллаган. Ушбу халқаро тан-
ловда мутахассислар кўз ўнгида пичоқ ва бошқа қуроллар 
ясаб, ўзбек металлсозлиги ва қуролсозлиги теран илдиз-
га эга экани, бу илдиздан янги ниҳоллар униб чиққанини 
исбот этди.

Муаттархон  НОСИРОВА,
Қўқон давлат музей-қўриқхонаси 
амалий санъат филиали мудири

Пичоқчилик ўтмишда қуролсозликнинг энг кенг тарқалган соҳаси бў-
либ, кўплаб омиллар туфайли алоҳида касб-ҳунар сифатида ажралиб тур-
ган. Пичоқчилик ривожи билан ўзига хос атамалар ҳам юзага келган. 

Пичоқчилик тарихиданПичоқчилик тарихидан Ҳунардан унар

Оёқларига қизил ботинка, устига кўк 
иштон-кўйлак, бошига эски ола дўппи ки йиб 
олган уч яшар невара, ҳаммадан олдин ўрни-
дан туриб, айвонга чиқади. Дастурхон атро-
фида ўтирганлар унга парво ҳам қилмайди-
лар. У даҳлизда бирпас тик туради. Тўғридан 
қараганда худди вақтинча ўрнатиб қўйилган-
дек кўринадиган катта-катта қулоқларини 
кўрганлар неварани тоғасига ўхшатадилар. 
Қуралай кўзларини, бир оз япасқидан келган 
бурнини, кенг ва дўнг, ҳали ғам нималигини 
билмаган ялтироқ пешонасини кўрганлар 
эса уни отасига ўхшатадилар.

Невара зинапоядан авайлаб туша-
ди. Орқасига бир қараб қўяди. 
Майда-майда қадамлар билан 

ҳовли эшиги олдидаги мототсиклнинг 
ёнига бориб туради. Эсида бор, отаси би-
лан мана шу мулойим ўриндиққа ўтирган, 
ўшанда бу мототсикл дегани қаттиқ овоз 
чиқариб юриб кетган, невара қўрққанидан 
отасини маҳкам қучоқлаб, кўзларини юмиб 
олган эди. Мана, у бугун ҳам мототсиклга 
минади, ўзининг минмоқчи эканлигини 
билдириш учун орқа ўриндиққа қўлини 
теккизиб туради. Ҳадемай отаси ҳам кела-
ди, сўрайди:

– Йўл бўлсин?
– Мен ҳам бораман.
– Қаёққа?
– Ишга.

– Ҳа-а. Директоримиз кеча педсоветда 
сени сўраётган эди, нега ишга келмаяпти 
деб, – дейди отаси ҳазиллашиб.

Невара отаси айтган сўзларга деярли ту-
шунмайди. Ҳатто айрим сўзларни биринчи 
эшитиши. Аммо шундай бир нарсани пай-
қаб қоладики, кимдир: холасими, аммаси-
ми уни келсин дебди. Боради, боради.

Шу пайт отаси бир нарсани тепади, 
пат-патлаган товуш чиқади. Невара бир чў-
чиб тушиб, киприкларини пирпиратади.

Агар олиб кетмасангиз, йиғлайман, де-
гандек, лабларини буради, елкасини сил-
киб, бораман, дейди. Отаси парво қилмай 
кетади. Пат-патнинг орқасидан тутун чиқа-
ди, невара тутун ичида қолади. Ана энди, у 
ерга ағанаб, аламидан чиққунча йиғламоқ-
чи бўлади. Аммо… бобоси ёмон. Юмшоқ 
тупроққа ағанаб, мазза қилиб йиғлаб олиш-
га қўймайди. Неварасини қўлидан етаклаб 
ичкари олиб кириб кетади. Ҳар қалай ёмон 
бўлса ҳам ўзи билган одамлар ичида бобо-
сини яхши кўради. Шу дақиқадан бошлаб 
бобосини аввалгига қараганда ҳам кўпроқ 
яхши кўради. Сабабки, бобоси ҳозиргина 
унга токчадан шоколад олиб берди.

Неварасининг кўнгли ниманидир истай-
ди. Бир куни бобоси уни қаергадир олиб 
борган, у ерда катта-катта уйлар бор, одам-
лар кўп экан, кўчаларда олма, бодринглар-
ни одамлар ҳаммага кўрсатиб ўтирар экан. 
Ўшанда бобоси унга ширин сув олиб берган 
эди. Невараси ҳали-ҳали эслаб, лабларини 
ялаб қўяди. У ҳозир, яна шу ерга олиб бо-
ринг дегиси келади, лекин айтолмайди, қаер-
га борганини ўзи ҳам билмайди. Бобосининг 
тиззасига ўтириб олиб хархаша қилади.

– Жим ўтир, жим. Қара, анавуни қара. 
Эҳ-ҳе, болаларни қара, – дейди бобоси бур-
чақда турган телевизорга ишора қилиб.

Невараси бу ярми шиша катта қутининг 
телевизор деб аталишини яқиндагина бил-
ди. Аммо ҳалигача унинг номини айтол-
майди. Бобоси телевизорда қизиқ томоша 
кўриб кулиб юборади. Невараси нима гап-
лигини пайқамаса-да, бобосига қўшилиб 
кулади. У томошага қараб ўтириб, ҳайрон 
бўлади: бунча кўп одамлар қандай қилиб 
шу кичкина қутининг ичига сиғади?..

– Бобо, бу одамлар қаерда?
– Телевизорнинг ичида-да, улим.
– Шунинг ичида уйи ҳам борми?
– Бор, улим, бор. Ҳаммаси бор.
– Уларнинг шоколадиям борми?
Миттигина невараси ўзича, кишилар 

учун энг ширин ва керакли нарса шоколад 
деб билади. Шунинг учун ҳамма нарсани 
аввало шоколадга таққослаб кўради. Не-
варасининг саволи жавобсиз қолади, теле-
визорда ҳеч нарса кўринмай қолгани учун 
бобоси уни ўчириб қўйиб, ҳовлига чиқиб 
кетади. Невараси қўли билан деворга суя-
ниб ўрнидан туради. Кўрсаткич бармоғини 
оғзига тиқиб, бошини чапга сал қийшайти-
риб, телевизорга бирпас қараб туради. Сўнг 
аста-аста келиб, телевизорнинг орқасидан 
ичига қарайди – йўқ. Чаккасини телевизор 
ёнига теккизиб қулоқ солади – йўқ. Ҳали-
ги одамлар йўқ. Ҳозиргина шунинг ичида 
эди… Қаёққа кетди улар?..

У ҳайрон бўлиб, уй ичига назар солади. 
Печка олдида турган кичкина машинасини 

кўриб қолади. Машина олдига боради. Шу 
ерда турган синглисининг қўғирчоқ қизи-
ни оёғидан судраб келиб машина устига 
ўтирғизади. Машинанинг узун ипларидан 
судраб ҳовлига чиқади, чеккароқда бир 
нималар қилиб ўтирган бобосига қарайди. 
Бобоси дераза ясаяпти. Олдида усталар 
учун керакли асбоблар, ҳар хил ҳажмдаги 
ёғочлар сочилиб ётибди. Вақт-вақти билан 
ёғочга чизади-да, сўнгра кичкина қалами-
ни қулоғи устига қистириб қўяди. Буни 
кўрган невараси завқ билан кулади ва ўзи 
ҳам шундай қилиш учун қалам қидиради, 
бироқ тополмайди. Машинасини судраб 

дарахтлар орасига қараб кетади.
Бобоси кўз остидан неварасига қараб 

қўяди. Яна ишини давом эттиради. Бо-
боси пенсияга чиққанига икки ойча бўл-
ди. Ҳукумат уни тақдирлади. У пенсияга 
чиқмасдан олдин қачон пенсияга чиқиб 
мундоқ дам оларканман, деб ўйларди. Иш 
деганлари жонимгаям тегди, деб қўярди. 
Мана, орзусига етди. Аммо ўзини қўярга 
жой тополмай қолди. Нима иш қилишини 
билмайди. Ишлаб ўрганган одам – ҳадеб 
ётавергиси келмайди. Ҳовлини кузатиб, 
кўзига ёмон кўринган нарсаларни – девор-
нинг кўчган жойларини, бузилган дераза-
ларни, эшикларни тузатади. Токларнинг 
учини кесади. Хуллас, ҳовлидаги беўхшов 
нарсаларни ўхшатмаса кўнгли ором олмай-
ди. Бобоси, “Манави Исмоил… Э тавба-е, 
қирқ йил Совет ҳукуматига хизмат қилиб, 
минглаб одамлар билан тил топишдиму, 
икки ойдан буён шу тирмизак билан кели-
ша олмайман-а!..”

Бугун икки кундирки, бобоси то-
вуқ катагига эшик тайёрлайди. У 
қўлидаги ёғочни қаричлаб кўра-

ди, адашиб кетади. Яна қаричлаб, бу сафар 
қалам билан боплаб белги қўяди. Кесмоқ 
учун аррани олади. Бобоси: “Бекор пенсия-
га чиқибман. Ишдалигимда кунига камида 
ўн киши мени сўраб турарди. Энди эса ҳеч 
кимнинг мен билан иши йўқ”. Бобоси яна 
кўп нарсаларни ўйлайди… Неварасининг 
дарахтлар тарафга ўтиб кетганини эслай-
ди, хабар олади. Хотиржам бўлиб, ишини 
давом эттиради. Неварасига ачинади: “Бун-
га қийин. Бирга ўйнайдиган болалар йўқ. 
Уйдагилар мениям ташлаб кетади, униям 
ташлаб кетади. Ё иккаланг бирга ўйнайвер, 
деганларимикан бу… Йўғ-е..”

Дўмбоққина невараси ўйиндан зерикади. 
Машинасини судраб келаётиб, товуқ ката-
гига қараб, ичида товуқ борлигини кўради. 
Чап оёғини ерга тап этиб уриб “кишт”, дей-
ди. Товуқ шунда ҳам индамай ётаверади. 
Невараси: “Ҳамма товуқлар ҳовлида ўйнаб 
юрибди, бу товуқ нега бир ўзи ўтирибди 
экан?..”

Қўғирчоқ қизнинг қўлини суғуриб олиб 
товуққа отмоқчи бўлади, лекин ололмай-
ди. Ердан майда тош олиб отади, товуқ 
қоқоқлаб катакдан чиқиб кетади. Невараси 
товуқ ётган жойда оппоқ тухум турганини 
кўради. Қўлини узатади, етмайди. Ўрма-
лаб катакнинг ичига кириб кетади. Тухум-
ни машинасига солиб, бобосининг олдига 
оборади.

– Бобо, товуқ туғди, мана.
– Яхши бўпти.
– Тухуми иссиқ экан.
Бобоси ва невараси қўл ушлашиб ток 

вайиши остига борадилар. Жажжигина 
невараси токда осилиб турган узумларга 
қарайди. Ўз қўллари билан олиб емоқчи 
бўлади. Худди бобосидек қўлини узумлар-
га чўзади. Эҳ-ҳе, ҳали жуда узоқ, жуда…

Бобоси неварасига боқиб, беихтиёр ўзи-
нинг болалигини эслайди.. Кўнглида нева-
расига нимадир… нимадир пайдо бўлди… 
Неварасининг беғубор пешонаси ва тиниқ 
юзларига узоқ боқиб қолади…

1966 йил.

                 АЁЛ
Яратганнинг мўъжизаси эрур аёл,
Ул чароғбон Ватаннинг ҳар жойидадир.
Аёл гоҳи офтоб эрур, гоҳо ҳилол. 
Жаннат асли оналарнинг пойидадир.

У Тўмарис бўлди элнинг достонида,
Жангга кириб, ёвни енгиб ғолиб қайтди.
Ор-номус деб, фидо бўлган ўғлонига
Фиғон айлаб, кетар чоғда алла айтди.

Олов бўлди, қалов бўлди, жони фидо,
Бир жонини мингга бўлиб, қолди бутун.
Юрагига нурлар ато этди Худо,
Буюк Темур бешигини тебратган кун.

Хоксор аёл, андишага бўлиб тимсол,
Бўстонидан бир ғунчасин олдирмади.
Навоийдек авлиёни туққан аёл
Тарихларда номини ҳам қолдирмади.

Олис йўллар этса ҳамки ҳолин абгор,
Шоҳ Бобурнинг юрагига бўлди малҳам,
Вафо пеша бўлмаганда Қутлуғнигор,
Ер юзига кўрк бўлмасди Тожмаҳал ҳам.

У Нодира, у Увайсий, Анбар отин,
Самарбону бўлди қўлга қалам олиб.
Гул баргидан яратганми аёл зотин,
Бўстон этди назми дардин куйга солиб.

Армонлардан орзуларга бериб қанот.
Ғам андуҳин матонат-ла маҳв этолди,
Йўли вафо, ёри эди сабру сабот,
У ўзбекнинг Зулфияси бўлиб қолди.

Ҳунарманддир, дунё ичра ўз номи бор,
Олтин унар тупроғидан, деҳқон аёл,
Тадбиркордир, муаллимдир, у шифокор, 
У онадир, у бекадир, боғбон аёл.

Аёлини сийлаган юрт кам бўлмагай,
Дадил бўлар аҳдларимиз, шаҳдларимиз.
Бу Ватанда энди дарду ғам бўлмагай, 
Ўз аёлин жондан суйса мардларимиз.

           *  *  *
Энг аввало тинглашни билдим,
Дард айтишса, йиғлашни билдим.
Ғазаб тутса йўқликда сачраб,
Сўнг яна жон улашни билдим.

Юрт дардида яшадим ҳар дам,
Ажралмадим одамлардан ҳам.
Мажруҳларнинг ёнида хаста,
Мискин билан бирга чекдим ғам.

Ағёрдан ҳол сўрадим йўқлаб,
Бўлмаслигин билсам ҳам оқлаб,
Алам қилар нодон ёнида,
Телба бўлган кунимни ёдлаб.

Одамларни суйиб яшайман,
Гоҳ куйиб, гоҳ кўниб яшайман.
Икки инсон яшар руҳимда,
Мен бирини кўмиб яшайман...

       УМР
Шамол келиб, рўмолимни учирди,
Довул уйим бузди, уни кечирдим.
Хаста бўлган чумолини уйғотиб,
Бошин силаб, кўз ёшимни ичирдим.

Боларининг қанотлари ҳўл бўлди,
Болаларим кўзи йўлда толмасин.
Гулхайрининг эшигида қул бўлдим,
Кафтимдаги гул косаси синмасин.

Хонқизини тутиб олди капалак,
Гарчи ҳаёт этагини силтайди.
Халқумидан кетмай ўлжаси нари,
Ажал бонгин урилишин билсайди.

Кулча бўлиб ётиб олди кўр илон,
Тебратса ҳам кўнмай бола йиғлайди.
Кўзин юмиб алла айтади нолон,
Она шўрлик кўр илонни кўрмайди.

Бу битмишлар асли ҳаёт ҳикмати,
Бири олов, бири куйган кулчадир.
Ҳар не бўлса бу Эгамнинг  неъмати,
Бири сайёд, бири эса ўлжадир...

            * * *
Отам лойин қорган пахса деворда 
Панжасин изи бор, ҳамон кетмайди,
Шундай мустаҳкамки, пўлатдан маҳкам –
Ёмғирлар ювмайди, шамол ўтмайди.

Билмадим, пешона терига қўшиб,
Тиклаганми меҳр нурига ўраб?
Дарз кетмай туради, ўтди неча йил...
...Ғиштин деворлар-да кетмоқда нураб.

Кафтимни босаман кафтлар изига,
Дилимни қийнаса ҳасрату  ситам.
Бошимни қўйган дам жоним тин олар,
Ватанга айланиб қолгандай отам!..
          

                    А К А
Ривоятларга кўра опа-синглисининг ҳо-
лидан хабар олгани йўлга чиққан аканинг 

ҳар қадамида фаришталар дуо қилиб 
турармиш.

Ака, қараб қўйинг уйимиз томон,
Кўзингиз гуноҳдан фориғ бўлади.
Опанинг дуоси, сингил нидоси 
Фаришта қўлида ёрлиғ бўлади.

Ака, мен томонга ташланг бир қадам,
Жоним садқа айлаб қилайин меҳмон.
Ғанимат экан-ку одамга одам,
Сизлардан олисда бўлди бағрим қон.

Кўринган манзилда синглим яшар, деб,
Узанган бармоққа жон бўлсин фидо.

Мендан қайтмаса ҳам бирор яхшилик, 
Сизни оташлардан асрагай Худо.

Тоғдек елкангизга бошимни қўйсам,
Тўкилиб кетарми кўксим қайғуси?
Келинг, юрагимда баҳор қишлади,
Ака, сиздан келар отамнинг иси.

Ака, сиздан келар Ватаннинг иси...

             * * *
Кимга рангин кўринар дунё 
Ё кимгадир ўтгувчи  йўлак?
Кимнинг борар йўли зим-зиё,
Кимнинг йўлин ёритар фалак?

Тулкига  дашт, бургутга қоя,
Марварид денгиздан топилгай.
Эй тонг, тунни англашим учун
Нигоҳимни шудрингларда чай.

              * * *
Юрагимнинг бир четида хавотир,
Бир четида милтиллайди умид – шам.
Бир четида видо айтар сўниб ишқ,
Бир четида гуноҳ  йиғлар чекиб  ғам.

Минг йўлак бор кўнглимнинг кўчасида,
Сизга борар йўл топилмас, қарасам.
Очилмайди сизсиз кўнгил тилсими,
Келасизми гуллар билан ўрасам?

Юрагимнинг бир четида хавотир,
Бир четини  ейди ёсуман алам.
Қисмат дейман, асли,  ўша битмишнинг
Тақдирини ҳал қилади  бир қадам...

             *  *  *
 Гоҳ сени эркалаб, гоҳо тирнадим,
 Дардимни олдингу, дардинг олмадим.
 Юрагимни тўкиб сени қийнадим,
 Мушкулим юкидан ҳоридинг бироз.
 Сабрингдан айланай, жоним қоғоз,
 Борингдан айланай, жоним қоғоз...

               * * *
Оқни қора дема, эй  буюк одам,
Қорани оқ қилгин  қўлингдан келса.
Сенингдек улуғ ҳам ё бир фақир ҳам 
Оққа ўралгайдир кўзи юмилса.

               *   *   *
Гулим дема, гул кўнглимга  бир қафасман,
Нурим дема, тупроқдирман, ердан пастман.
Ҳаётим, деб айтма,  ҳаёт нима ўзи –
Жон илкига қўниб турган бир нафасман.

               *  *  *  
Йўқотиб қўйишдан қўрқиб яшайман,
Кўнгил  беоромдир, дилимда туғён.
Гумонлардан безиб гоҳи ўйлайман,
Асли сени топганмидим, қадрдон...

                 *  *  *
Йўл босиб юрибман ернинг устида,
Хаёлим кўк ўпар кошоналарда.
Биламан, ҳар қарич тупроқ муаззам,
Боболарим ётар вайроналарда... 

Синов асли ҳар бир дақиқа,
Ишқ йўлида ўлишдан қўрқма.
Тириклигинг бўлса ҳақиқат,
Сиринг ошкор бўлишдан қўрқма.

     *  *  *
У эски хотиралар
Наҳот, яна сўз олса,
Кўз нами кетиб қолар,
Дил яраси тузалса...

         *  *  *
Ишондим сўзларингга,
Йўлатмадим бир ғамни.
Унутсанг, кўзларингга
Чиз ғариб қиёфамни.

          *  *  *
Қанотларим қушдай қайрилиб,
Тақдир ҳам не кўйларга солди.
Онажоним, сиздан айрилиб,
Куним, айтинг, кимларга қолди?

           *  *  *
Пулинг, молинг бўлса зиёда,
Дўст ичидан изла ғанимни.

Бу нотаниш кўҳна дунёдан
Тополмассан истаганингни.

          *  *  *
Кунлар сулув, тоғлар сервиқор,
Гуллаб-яшнар умр баҳори.
Ерни ўпаётган лайлакқор –
Табиатнинг софдил изҳори.

          *  *  *
Бошқасини кўзга илмадинг,
Ёришдими ҳуснидан олам?!
Дилсизлигин нега билмадинг,
Кўзинг шунча кўрмиди, болам?!

         *  *  *
Ўлчар дунё бўйини
Бўрондан тўсадиган,
Шифти баланд уйининг –
Ўғиллар ўсадиган.

         *  *  *
Тақдир ёзиғини кўрма қир ошиб,
Айт, нима афзалроқ яшашдан кўра?!
Бас, етар, ичингда юрма адашиб,
Ўлим ҳақ эканин билгандан сўра.

                   *  *  *
Эр йигитдан кам бўлмаган қизлигимни
Исботладим, мардлик билан ёздим баёт.
Бу дунёда йўқотмай деб ўзлигимни,
Сен не десанг, ҳаммасига кўндим, ҳаёт.

             *  *  *
Ҳолимдан куляпти анов қизғалдоқ,
Қанча ўй-андиша “оҳ-воҳ”ларимда.
Тилладан ясалган қўрғошин балдоқ – 
Онамнинг ўгити қулоқларимда.

Гулчеҳра РАҲИМОВА,
Қорақалпоғистон халқ шоириÒ¤ÐÒËÈÊËÀÐÒ¤ÐÒËÈÊËÀÐ

Тоғай МУРОД

БОБОСИ БИЛАН БОБОСИ БИЛАН 
НЕВАРАСИНЕВАРАСИ

Бошланиши 1- саҳифада

Симурғ қуши мумтоз адабиётимизда 
ҳам буюк мутафаккир боболаримиз томо-
нидан ниҳоятда гўзал талқин қилинган. Фа-
риддидин Атторнинг “Мантиқ ут-тайр” ва 
Алишер Навоийнинг “Лисон ут-тайр” дос-
тонлари фикримизга далилдир.

Атторнинг “Мантиқ ут-тайр” асарида-
ги ғояга кўра, ундаги қушлар Симурғнинг 
сояси, холос. Яъни улар Симурғга интилга-
нидагина аҳамият касб этади. Қушлар(ин-
сонлар)нинг бу дунёдаги ҳаёти ҳижрон ва 
айрилиқдадир, достондаги қушлар сўнгги 
водийда Симурғ билан бирлик касб этади-
лар. Навоий достонида эса риёзат чекиш 
асносида покланиб, ўзларидаги Симурғни 
кашф этадилар.

Навоий талқинича, бутун инсо-
ниятнинг биргаликда эришуви 
мумкин бўлган олий такомил 

босқичига ҳар бир киши, ҳар бир жамоа 
ўзича  камолот ҳосил қилиб етиша олмай-
ди. Бутун инсоният (жами қушлар) унга 
бирга интилмоғи, бирга-бирга парвоз қи-
либ, йўл машаққатларини бирга енгиб ўтиб 
эришмоқлари мумкин. Симурғ – бир қуш 
эмас, камолотнинг олий босқичи – Тавҳид 
босқичига кўтарилиб етган ўттиз қуш(“си 
мурғ”)нинг бирлиги – маънавий  ягоналик 
ҳосил қила билган уйғун  инсонлар жамоа-
си, яхлит инсоният. Уларнинг Симурғ сари 
машаққатли йўли – бахтли ва одилона жа-
мият сари тарихий изланиш жараёнидир.

Туркий халқларда Симурғнинг Ҳумо, 
Анқо, Давлат қуши, Бахт қуши, Марқумомо, 
Кунтубулғон, Булбулигўё ва бошқа вариант-
лари мавжуд. Симурғ образи “Қаҳрамон”, 
“Ойнаи жаҳоннамо”, “Рустам”, “Кенжа бо-
тир” каби эртакларда атрофлича тасвирлан-
ган. Бу образ ёзма адабиётда ҳам учрайди. 

Симурғ ўзбек халқ эртак ва афсоналари-
да ижобий қаҳрамоннинг дўсти, ҳимоячи-
си, ҳамроҳи, уни “етти зулмат ичи”дан олиб 
чиқувчи фантастик қуш сифатида гавдала-
нади. Ўзбек адабиётида Симурғ афсонаси 
асосида атоқли шоир Ҳамид Олимжон “Па-
ризод ва Бунёд” достонини ёзган. 

Симурғ ‒ қадим аждодларимизнинг иб-
тидоий тушунчасига кўра, тотемистик ҳо-
мийлик тимсоли, ботирларнинг мададкори 
бўлмиш улкан қуш. Бу гўзал лирик образ 
қачон пайдо бўлгани аниқ эмас, аммо Си-
мурғ билан боғлиқ қадимий сюжетлар Шарқ 
халқлари фольклорида кенг тарқалган. У 
қаҳрамонни улкан қанотига миндириб, Ер 
ости дунёсига олиб тушиш ёки Заминга 
чиқариб қўйиш вазифасини уддалай олади. 

Ўзбек халқ сеҳрли эртакларида тасвир-
ланган Симурғ қуш ҳам тарихан “Авесто” 
мифологиясидаги Сэнмурв образининг 
эпик тафаккур тизимидаги эволюцияси на-
тижасида юзага келган персонаж ҳисобла-
нади. Гарчи ўзбек эртакчилиги анъанасида 

Симурғнинг кўриниши ва функциясида 
Сэн мурвга хос сифатлар кўзга ташланма-
са-да, бу афсонавий қушнинг қаҳрамонни 
ўзга оламга олиб бориши билан боғлиқ бир 
деталь унда “ит-қуш”га доир айрим белги-
лар сақланганини кўрсатади. “Зорлиқ билан 
Мунглиқ” эртагида “Симурғ бир томондан 
қор-ёмғир билан учиб келибди ва майда-
лаб ташланган аждарни ютиб юборибди”, 
дейи ла ди. Бу образ иштирок этган эрта-
кларда қушнинг устига миниб олганча ўзга 
оламга сафар қилаётган ёки ёруғ дунёга 

қайтиб чиқаётган қаҳрамон то манзили-
га етгунича Симурғни гўшт бериб боқади. 
Бу эса Симурғ “Бундахишн”да қайд қи-
линганидек, “оғзида тиши бор”, яъни итга 
ўхшаб гўштхўр жонзот эканлигини англа-
тади. Бизнингча, Сэнмурв ёки Симурғ қа-
димги ўрта осиёликлар мифологиясида ит 
гавдали, қуш қанотли афсонавий жонивор 
сифатида тасвирланган. Кейинчалик эса бу 
мифологик тасаввурлар унутилиб кетди. 
Энди у эртак ва достонларимизда қаҳра-
монни мушкул аҳволдан қутқарувчи, поло-
понларини аждар хуружидан омон сақлаб 
қолган қаҳрамонни олис манзилига ет-
казувчи, қаҳрамонга кўмаклашувчи хаёлий 
қуш образи тарзида тасвирлана бошлади. 
Аслида эса, Симурғ ҳақидаги мифологик 
тасаввурлар генетик жиҳатдан қуш тухуми-
дан чиққан ит ҳамда қушдек уча оладиган 
қанотли ит – грифон ҳақидаги қадимги ми-
фологик афсоналарга алоқадордир. 

Қадимги космогоник мифоло гия да Си-
мурғ образи оламнинг самовий тузили-
шига бевосита алоқадор афсонавий ҳаёт 

дарахти билан боғлиқ ҳолда талқин қилин-
ган. VI асрда паҳлавий тилида (қадимги 
форс тилида) яратилган “Минокехрат” ёд-
горлиги матнининг 62-бобида бу самовий 
образ эволюциясини кенг қамраб олувчи 
тушунчалар картинаси намоён бўлади: 
“Ўликларга жон ато қилувчи ҳаёт дарах-
ти Хома Ворукаша денгизининг ўртасида 
ўсади. Ҳаёт дарахтини макон қилган Се-
мурв (Симурғ) эзгулик ҳомийсидир. Ҳар 
гал уясидан кўтарилганда дарахт шохла-
ридан минглаб янги новдалар ўсиб чиқади 

ва ҳар сафар қўнганида минглаб шохлар 
синиб, жами ўсимлик уруғлари турли то-
монга сочилади”.

Ҳаёт дарахтининг самовий қуш билан 
боғлиқлиги ҳақидаги тасаввурлар Сканди-
навия, Ҳинд-европа, Сибир, араб халқла-
ри мифологиясида ҳам учрайди. Шу нарса 
диққатга сазоворки, мифлардаги ҳаёт да-
рахтининг учида катта қуш тасвирланса 
(қадимий ҳинд-эрон мифларида – Симурғ, 
арабларда ‒ Қақнус), илдизига илон ўралиб 
ётади (скандинавияликлар мифларида Нид-
хегг номли илон). Мифик “ҳаёт дарахти” 
“Авесто”да тасвирланган Хома (ҳинд мифо-
логиясида ‒ Сома) ёки “Хварри” (“Серсув”) 
номли дарахтни эслатса, қуш ва илон ҳамда 
Шарқ фольклоридаги Семурғ ва у уя қурган 
катта дарахтга чирмашган илон образлари 
орасида ҳайратланарли ўхшашлик бор.

Фирдавсий шарқ достончилигида 
биринчи бўлиб афсонавий қуш 
Симурғ образини яратди. Ғай-

ритабиий куч ва қудратга эга бу парранда 
Золнинг чақалоқлиги даври тасвиридан то 

Исфандиёр достонигача бўлган воқеаларда 
иштирок этади. Симурғ ҳамиша Золи Зар ва 
унинг авлодларига  энг оғир дамларда кў-
маклашади. Масалан, “Шоҳнома”нинг “Ру-
стами достоннинг онадан туғилиши” бў-
лимида Рудоба туғруқ дардидан қийналиб, 
ҳушидан кетади. Ҳамма саросимага тушиб 
қолганда Симурғнинг патини ёдга олиша-
ди. Зол дарров олов ёқиб, Симурғнинг па-
тини оловга ташлайди. Бир зумда Симурғ 
пайдо бўлиб, Золга қараб дейди:

Топиб келтиринглар  олмосдек пичоқ,
Билимдон кимсани топингиз шу чоқ.
Санамни май билан  аввал маст қилинг,
Дилидаги алам шаштин паст қилинг.

Симурғ ёрдамида Рудобани осонлик би-
лан дарддан халос этадилар ва болага Рус-
там дея исм қўядилар. 

Симурғ одамдек гапиради, жангу жадал-
ларда Золи зар ва Рустамга ёрдам беради, 
гоҳ донишманд табиб қиёфасида ҳаёт муш-
кулларини ҳал этишда йўл кўрсатади. Фир-
давсий тасвирича, Симурғ фалакда парвоз 
қилса, оламни зулмат қоплайди, замину за-
мон ларзага келади. У кимсасиз саҳро ўрта-
сидаги тоғ чўққисига уя қурган:

Бир тоғ бўларди, Элбурз деган тоғ
Қуёшга яқину ердан кўп узоқ.
У ерда Семурғ  уяси ҳам бор,
Унда бирон киши топилмас зинҳор.

Фирдавсий “Шоҳнома”сидаги Симурғ 
билан Ҳамид Олимжон достонидаги Си-
мурғ образида ўхшашликлар бор. Ҳар 
иккала асарда ҳам Симурғ инсонга дўст, 
инсоннинг оғир кунларида бирга бўлади. 
Фирдавсийда Семурғ болаларининг хоҳи-
ши билан Золни боқади, парвариш қилади, 
тил ўргатади, билим беради. Одам жаҳолат-
га йўл қўяди, қуш эса адолат йўлини тута-
ди. У Рустамга  аждар, девларни, ҳатто Ис-
фандиёрни енгишда ҳам яқиндан мададкор 
бўлади. Ҳамид Олимжон достонда чин сев-
гидан йироқ, жаҳолатга гирифтор бўлган 
хон қизи Паризод шартни бажарган Бунёд-
ни қабул қилмай унинг ҳалок бўлишини ис-
таб, дев жангига юборади. Инсон разолатга 
йўл қўяди, Симурғ эса Бунёдни жасорат 
сари йўллайди. Бунёдни дев масканига элт-
ган Симурғ жасур йигитнинг ғалабасини 
қўллайди. Семурғнинг қаҳрамон йигитга 
муносабати ҳамда Бунёднинг дев билан як-
кама-якка олишуви ва ғалабаси тасвирида 
“Шоҳнома” га ҳамоҳанглик бор. 

Замонавий эрон шеъриятида ҳам мазкур 
образдан самарали фойдаланилган. Ўтган 
асрнинг 60-йилларига келиб шоирлар ижо-
дида яна бир қанча қуш образлари пайдо 
бўлди. Масалан, Соя, Касроий ва Жоле 
ижодида қалдирғоч, каклик ва бургут обра-
зи, Муҳаммад Зоҳерий шеърларида баклан 
(қора қуш), канарейка, тўрғай, Нодерпур 
шеърларида эса ҳудҳуд қушидан муайян 

символик образ  сифатида  фойдаланилган.
Сиёвуш Касроий асарларидан ўрин ол-

ган қуш образларидан бири Симурғдир. 
Адибнинг “Сиёвуш қони” тўпламидан ўрин 
олган “Симурғ қайғуси” номли шеърида 
афсонавий Симурғ қушини кўрамиз.  Қади-
мий асарлар ва афсоналарга кўра, Симурғ 
қуш бўлиб, қариндошларига ёрдам бериш-
га боради ва ўзининг бир қанотини юлиб 
уларга беради. Рустам ва Исфандиёр досто-
нида, Зол замонида Симурғнинг пати ўтда 
куйдирилади. Бу қуш Рустамнинг ярасига 
дармон топишга шай эди. Аммо бу қуш 
Сиёвуш Касроийнинг шеърида биз дастлаб 
учратган Симурғ образидан фарқ қилади. 
Унда у ўзининг улуғворлигини йўқотиб, 
қанотидан ажралган қуш сифатида кўрина-
ди. Гарчи дастлаб қанотга эга бўлиб, паҳла-
вонлар ва баҳодирлар қошига шошилса-да, 
аммо энди у ўзининг нажотбахш қудратини  
йўқотган, қанотсиз, худди “қари чинор”дек 
“изтиробли ва ғамгин” бўлиб қолган эди. 

Касроийнинг мазкур шеърида қадимги 
асарларда нажотбахш бўлган, аммо ҳозир-
да ўз имконини қўлдан бой берган, оддий 
кишидек фикр юритадиган, қанотлари ва 
парлари тўкилган, куч-қудрати қолмаган 
ғамгин ва афтода қушга айланган Симурғ 
образини кўрамиз. Шу ўринда бир савол 
туғилади: нега Сиёвуш Касроий ҳаётда-
ги умид ва елиб-югуришни ифода этган 
“Ораш-е камонгир” достонини ёза туриб, 
унинг кетидан маъюс ва ғамгин шеърларни 
ўз ичига олган “Хун-е Сиёвуш” достонини 
ёзган. Мазкур тўпламдан ўрин олган “Ан-
дуҳ-е Симурғ” (“Симурғнинг ғами”) шеъ-
рида бу нажотбахш қушни шундай тасвир-
лайдики, энди  у ҳаракат қилишга ночор, 
ҳатто  ёрдам ҳам  беролмайди.

Сиёвуш Касроий метафизик эле-
ментларни камайтириш ва  за-
ифлаштириш истагида инсонни 

саҳнада (асарда) намоён қилди. Негаки, бу  
асарда инсон ўз тақдирига масъулдир, у ўз 
келажаги  ва тақдирини белгилайди. 

Хуллас, Симурғ образи жуда қадимги 
даврларда пайдо бўлган, эзгулик тимсоли, 
шарқ халқлари адибларининг севимли тим-
соллари қаторига кирувчи қуш образидир. 
Симурғ  қушидаги улуғворлик, инсонпар-
варлик каби фазилатлар, гарчи турли-ту-
ман сюжетлар орқали китобхон эътиборига 
ҳавола этилган бўлса-да, шарқ халқлари 
маданиятининг ўзаро уйғунлигини намоён 
қилади. Турли даврларда шарқ халқлари 
бошидан кечирган тақдир синовлари ҳамда 
жамиятда юз берган ўзгаришлар бадиий 
тўқималар асосида Симурғ қуши тимсоли-
да ёритиб берилган.  

Динора ЮСУПОВА, 
Тошкент давлат шарқшунослик 

университети ўқитувчиси

Фирдавсий “Шоҳнома” 
китобида тилга олган 
Бартагин шаҳри-чи? У 

нима маънони билдирар экан? Бал-
ки Бормондир. “Шоҳнома” китоби-
га ёзилган луғатда: “Бормон, номи 
паҳлавони туроний, Писари Виса” 
деб шарҳ берилган. 

“Шоҳнома”дан шу нарса аён 
бўлдики, Бирулон (Бормон, Пирон) 
Афросиёб ва унинг отаси подшоҳ-
лиги даврида катта сиёсий мавқега 
эга шахс бўлган. Оддий аскарлик-
дан бош вазир даржасигача кўтари-
лиш йўлини босиб ўтган асл жангчи 
бу замин ҳаққу ҳурмати учун бир 
умр хизмат қилган. Отаси Виса, 
укаси Пилсам ва аёли Гулшаҳр би-
лан шу ватан, юрт ободлиги учун 
камарбаста бўлган.

Бўронтепа биздан жуда узоқ- 
узоқда турган ўта қадимий хилқат. 
Тепаликнинг тузилиши, қорамтир 
тупроғи, устида ўйнаб юрган ша-
молларнинг шивири кишини 
мафтун қилиши, шубҳасиз. Тепа-

лик – бу қадимий шаҳарнинг ис-
теҳкоми. Жануб томонда эса гузар, 
маҳалла, долонлар ўрни хоктепа бў-
либ турибди.

Шаҳар вақтида қандай кўриниш-
га эга бўлган?

Бўронтепа ҳақида рус архео-
логи, жумладан, шундай ёзган: 
“Бўронтепа Варахша шаҳридан 
Хожа Ўббонга борар йўли устида, 
унинг шимолида жойлашган. Бу 
жойлашиш 12 километрни ташкил 
этади. Бўронтепа ўрта гуруҳга ки-
рувчи шаҳарларнинг энг шимол-
дагиси ҳисобланади. Шаҳарча 2та 
квадрат қисмдан иборат. Эгалла-
ган майдони кичикроқ. Лекин ши-
моли-ғарбда жойлашган тепалар-
дан баланд. Тепаликнинг биринчи 
қисми билан иккинчи қисми йўлак 
(долон) билан туташган. Бу ердаги 
сопол парчалари, кошин, ранглар 
Варахшадан топилган сопол парча-
ларига ўхшайди. Бўронтепа олдин-
ги йиллари (қадимда) аҳоли яшаш 
жойи бўлган” (Василий Афанасо-

Юртимиз тарихи жуда бой. У кўп асрларни бағрига олиб, та-
рихий, бадиий китобларни безаб турибди. Биз Бўронтепа тари-
хини излаб, катта хазинага дуч келдик. Бу обида тарихининг 
бошланиши Пашанг, Вега, Афросиёб, Фирдавси-ю Бормонга 
бориб тақаляпти. “Ашкол ул-олам” китобининг муаллифи Абу 
Абдулло Муҳаммад бинни Аҳмад ал-Жайҳоний ғаройиб факт 
келтиради: “Ба Хоразм жуз аз қасаба ва Журжония шаҳро-
ни дигар аст. Чун Даром, Ҳазорасф, Хева, Рахшимат, Содар-
зан, Замаҳшар, Навхост, Бартагин, Мадинат, Муродхахон”. 
Ал-Жайҳоний  номларини келтирган бу шаҳарларнинг айрим-
лари бузилиб кетган. Чунки улар Исломдан олдин қад кўтар-
ган шаҳарлар бўлиб, Афросиёб, Пашанг, Сурха, Вега даврига 
тўғри келади. Рахшимат, Содарзан каби шаҳарларнинг фақат 
харобалари қолган эди. Ал-Жайҳоний даврида (IX–X асрларда) 
Хоразм шаҳри бор эди... 

БЎРОНТЕПА

СИМУРҒ — СИМУРҒ — 
ЭЗГУЛИК ЭЗГУЛИК 

 ТИМСОЛИ ТИМСОЛИ

вич Шишкин. “Археологические 
работы 1937 г. В западной части Бу-
харского Оазиса”, Москва, 1969 г).

Бирулон кўп дизалар тиклаб, 
лашкарни у ерда жойлаштириб, 
ҳудудлар хавфсизлигини таъмин-
лади. Укаси Пилсам, отаси Виса, 
аёли Гулшаҳр, катта қизи Жарира, 
яна иккита кичик қизининг ҳурма-
ти учун ёз ойларида бехавотир дам 
олиб, овга чиқиш, наслли отларни 
кўпайтириш, ўз қўли билан боғ-
роғ яратиш учун ана шу шаҳарчани 
тиклади.

Номини эса ўз исмига қўйди: 
“Бирулон”. Чунки у отаси Висанинг 
туғилган юрти Бартагинга бир неча 
марта борган. Қариндош-уруғла-
рини кўрган. Бартагин шаҳрининг 
тузилишини томоша қилиб, кўнгли-
да ана шундай шаҳарнинг такрори-
ни ўзим ҳам қачондир тиклайман, 
деб ният қилган. Сабаби, Бартагин 
шаҳри ўхшаши бошқа кентларда 
йўқ эди. Ичида сув ариғи бор шаҳар 
гўзал, оқар сув ариғидан фойдалан-

ган шаҳар аҳли соғлиги мустаҳкам, 
оташкада, сув тўла хумлар қатор 
туриши эса, ғаройиб кўринарди. 
Бартагиннинг қалин девори усти-
дан деҳқонлар араваси юрарди. Да-
ладан юборилган дон-дун, қовун, 
пичан каби  энг зарур маҳсулотлар 
тўғри шаҳар марказига олиб келин-
ган, шаҳар бозорчаларида савдо-
га қў йил ган. Хусусан, шинни тўла 
хумлар атрофида болариларнинг 
мазахўрак бўлиб учишлари хуш 
кўринарди. Шаҳар кўриниши жуда 
гўзал бўлиб, шинак, айланма дево-
ри учта эди.

Биринчи девор – хокрез, иккинчи 
девор – ясовул жойи, учинчи девор 
– зарба номлари билан аталар, хо-
крезнинг шундоқ ёни билан сув тўла 
хандак, хандак устидан туттарнов-
ли осма ариқ ўтиб, қалъага кирар, 
шаҳарнинг 80 гектарлик ҳудудини 
айланиб, яна уч девор оралаб осма 
ариқ орқали чиқиб, работ, карвонса-
рой, боғ-роғларга қуйиларди. Девор-
лар устидаги шинак ларда чапдаст 

қоровуллар ўтириб, тўрт томонни 
кузатарди. Қоронғу тушар-тушмас 
Бартагин шаҳри дарвозалари ёпи-
лар, осма кўприклар кўтарилар, 
осма тут тарновли ариқ ҳам бир чек-
када дам оларди. Бормон Бартагинга 
ўхшаш кент қурганди. 

Бирулон шаҳрининг асосини, 
шаҳарсозлик кўринишини куну 
тун ёниб турувчи оташкада белги-
лаб берарди. Ҳаммага қулай бўл-
син деб оташкада шаҳар ўртасида 
қад кўтарган эди. Одамларнинг 
эрталаб-кечқурун олов чўғи олиб 
кетиш лари учун махсус одамлар 
хизматда бўларди.

Бирулонда ички қабристон, бир 
чеккароғида муғхона, яна бир та-
рафида регистон майдони, шиша-
пазлик, пухтапазлик хумдонлари 
бўлиб, ҳунармандлар, темирчилар, 
тери ошловчилар гузарлари алоҳи-
да-алоҳида, асосий қайроқ йўлнинг 
ўртадан кесиб ўтиши ғаройиб эди.  
Ички ариқ лабида қурилган сув те-
гирмони ҳавонча, қўл тегирмони-
дан кўра яхшироқ ишлаб, қалъада-
гилар оғирини енгил қиларди.

Ёввойи кийик, архар, ғўрхарлар-
ни тутиб, хонакилаштириш учун 
ҳам тажриба, имконият мавжуд эди.

Истеҳкомнинг махфий 
йўли ҳам бўлиб, у ўзга 
қалъалар билан туташ 

эмас эди. Бирулон шаҳрига Афро-
сиёб, Сиёвуш ташриф буюрганлар. 
Унинг меҳмонхоналарида (жамо-
атхона) Хутан, Шошкент, Хуросон, 
Ховарзамин, Харлон, Усурушана 

шаҳристонларидан келтирилган 
ноёб жиҳозлар турар, девору токча-
лари нақшинкор эди...

Жангу жадаллар, йиллар шамо-
ли, ёмғиру қор Бирулон шаҳрини 
эгаси вафотидан кейин вайронага 
айлантирди.

Бугун қадимий кентдан фақат 
истеҳкомнинг устки чопони қолган, 
холос.

Аммо кунчиқар қаватида дам 
олиш маскани қад ростлаб туриб-
ди. Бу дам олиш жойи собиқ ви-
лоят ҳокими Ўктам Барноевнинг 
ташаббуси билан тикланди. “Янги 
Бирулон” шаҳарчаси бағрига неча 
асрдан ке йин сув келтирилди. Бухо-
ронинг қадимий гужум кўчатлари 
ўтқазилди. Емакхона, музей, дам 
олиш масканлари бирин-кетин жой 
олди. Фақат кулхона, маъбад, оташ-
када йўқ, ўша ҳудуд бор. Сувлар 
келган ариқ изи бор. Қум, кул, де-
ворлар гардини олиб кетган шамол 
ҳам ўша-ўша. Бирулонтепа йўқлик 
сари йўл олганига кўп йиллар бўл-
ди. Истеҳком эса ҳамон тўрт эшиги 
борлигидан сир бой бергани йўқ.

2022 йилнинг бошида қадимий 
қалъа тарихини топишга муяссар 
бўлдик. Халқ тили билан Бўронтепа 
деб аталмиш қадимий шаҳристон 
сирини “Ғиёс-ул-луғот” очди. Биру-
лон – Афросиёб вазири. Сиёвуш ўл-
дирилгач, орадан кўп йиллар ўтмай, 
Афросиёбнинг Фарангиз исмли 
қизидан туғилган ўғли отаси хуни-
ни талаб қилиб келади. Афросиёб 
Ромтин қалъасига яширинади. На-

ЁХУД БИРУЛОНТЕПА

Шуни алоҳида қайд этиш жо-
изки, даврнинг мураккабли-
гига қарамай, композитор 

кенг миқёсдаги воқеликлар ичидан асар-
нинг асосий, бош драматургик ўзагини 
топишга муваффақ бўлган. Бу ўзак Жало-
лиддиннинг мусиқий тематик образидир. 
Қисқа ва лўнда партитурада ҳар бир му-
сиқий-симфоник “жумла” гўё сўзлайди ва 
куйлайди. Р.Абдуллаев кенг миқёсда фикр-
лайди. Композиторнинг усули ва услуби 
қай бир жойларда Бетховеннинг дастхати-
ни эслатиб юборади. Унинг бор маҳорати 
асосий воқеликнинг мағзини – Хоразмшоҳ 
фожиасини очиб беришга йўналтирилган. 
Партитуранинг иккинчи мусиқий-драма-
тургик ўзаги босқинчи Чингизхон обра-
зидир. Анчагина мураккаб ва кўпқиррали 
бу образ мусиқий ифодада ақлли ва узоқ-
ни кўрувчи шахс сифатида кўзга ташла-
нади. Р.Абдуллаевнинг мусиқий тафакку-
рида Чингизхон фожиа машинаси. Бироқ 
композитор партитурасида икки мусиқий 
мавзу, икки ғоя ўртасида кучли тўқнашув 
сезилмайди. Шунингдек, икки хил тафак-
кур ўртасида очиқ-равшан тўқнашув, икки 
қарама-қарши куч ўртасида кураш кўрин-
майди. Кураш ва тўқнашувларнинг эскизи 
бор, холос. Уриб ва пуфлаб чалинадиган 
мусиқа асбобларининг шовқин-сурони му-
сиқий асарнинг асосий ғоявий драматургик 
юкини кучайтиришга хизмат қилмайди. 

Мусиқий партитурада хорнинг иштиро-
ки ҳамиша ҳам ўзини оқламайди. Одатда 
эпик, фожеали асарларда хорнинг иштиро-
ки қадимги юнон театри қонунларига хос. 
Юнон театри асосчилари Эсхил, Софокль, 
Эврипид хордан асарларининг энг асо-
сий, юқори нуқталарида фойдаланганлар. 
Бундай саҳналар икки-учтадан ортиқ бўл-
маган. Бизда ҳам Рустам Абдуллаевнинг 
“Қуёшга таъзим” балет-ораториясида, 
Россия “Большой театр”ининг Ю.Григо-
рович томонидан яратилган “Иван Гроз-
ний” хореографик полотносида хордан 
фойдаланилган. “Жалолиддин Мангубер-
ди” балетида эса ғоявий ва бадиий зарурат 
бўлмаса ҳам хор деярли барча эпизодлар-
да қатнашади. Бу эса спектаклнинг пси-
хологик руҳиятига  салбий таъсир этади. 
Хор артистларининг оғир қадамлар билан 
саҳнага кириб-чиқиш лари кўринишларда-
ги лирик-романтик кўтаринкиликка, по-
этик-драматик муҳитга ҳалақит беради. 
Назаримда, композитор партитурани ли-
бреттога таянмаган ҳолда ёзгандек. 

Сценарий картиналарга, кичик мус-
тақил “оролча”ларга бўлиниб кетган ва у 
мусиқий драматургиядаги асосий ғоя би-
лан умумийликка эга эмас. Яъни сцена-
рий (либретто) муаллифи Меҳмет Балкан 
балет композициясини яратишни ва ўтган 

асрнинг ўттизинчи, олтмишинчи йилла-
рида хореографиямизда мавжуд бўлган 
“балет-драма” жанри йўлидан боришни 
истаган. Даврини яшаб бўлган ва вақтида 
ўзини оқлолмаган жанр бугунги замона-
вий балетга мажбурлаб тиқилгани сезилиб 
қолган. Бинобарин, Меҳмет Балкан ҳам 
либретточи, ҳам балетмейстер сифатида 
драм-балет услубида иш олиб борган. Ўз 
сценарийси ҳамда хореографик кўримини 
тўққизта картинага бўлиб, мазкур новел-
лаларни боғлаб турувчи ғоявий-бадиий 
драматургик таянчи бўлмаган мустақил 
тўққизта новелла яратган. Сценарий ҳамда 
хореографиянинг қисмлардан иборат экани 
асосий ғоявий юкни ва ундаги қарама-қар-
шиликни тўлиқ қамраб олиш имконини 
бермайди. Меҳмет Балкан ишида ихчамлик 
йўқлигининг асосий сабаби шу. Айнан шу 
бўлиниш постановкачи рассом Тайфун Че-
бига образли ягона саҳнавий ечим яратиш 
имконини бермаган. 

Шунга қарамай, етакчи раққослар сце-
нарийдаги мавжуд сакталикларни четлаб 
ўтиб, мусиқий материалга таянган ҳолда 
тўлақонли образ яратишга муваффақ бўл-
ганлар. Улардан бири Жалолиддин Мангу-
берди образи ижрочиси – саҳнада ўйлаш ва 
тафаккур қилишга қодир бўлган Улуғбек 
Олимов яратган образ Хоразмшоҳ атрофи-
даги хавотирли психологик муҳитни ёри-
тиб туради. Шу сабабли ҳам Замир Фаз-
лутов ижросидаги Муҳаммадшоҳ образи 
саҳнада кўзга ташланмай қолган. Унда шоҳ 
учун муҳим бўлган юксак руҳий-маънавий 
хислат ҳамда оқилона тафаккур йўқлиги 
фожеали оқибатларни келтириб чиқаради. 
Жалолиддин – У.Олимов ёмонлик ва зўра-
вонликка қарши туришга қодир маънавий 
қудрат ва ҳаққонийлик тимсоли. Унинг сев-
гилиси Гулбону билан биринчи учрашуви 
ва дуэти (адажио) қўлида ҳали очилмаган 
атиргул тутган рицарнинг дуэти. Жало-
лиддиннинг ҳар бир қадами, забардаст би-
лаклари жангчи-рицарнинг нафақат қалб 
тепишларини, балки ички гўзал маънавий 
оламини очишга хизмат қилади. Гулбону 
ролини бир қадар лирик тарзда ижро эта-
ётган Ширин Ҳасанова ўз қаҳрамонининг 
нозик ҳис-туйғуларини кўрсатиб беришга 
ҳаракат қилади. Бироқ бу образни мукам-
мал яратиш учун ёш балерина Ш.Ҳасано-
вага маҳорат етишмаган. У яратган хорео-
график портретда ёрқин ва аниқ бўёқлар 
кўзга ташланмайди. Келгусида ёш балери-
на етук образлари билан мухлисларни хур-
санд қилишига умид билдириб қоламиз. 

Ўзбек балети юлдузи, тажрибали ак-
триса ва балерина Нодира Ҳамроева Гул-
бону образини ўзгача талқин этади. Унинг 

ижросини репетициялар давомида кузатиб 
шунга амин бўлдимки, Нодира Жалолид-
дин билан биргаликдаги дуэтларда юрт ке-
лажаги йўлидаги курашларда қаҳрамонга 
ишонч ва умид туйғуларини сингдириш-
га ҳаракат қилади. Гулбону – Н.Ҳамроева 
Жалолиддиннинг кучли қўлларида ёниб 
турган маёқ, давлат байроғи, Ватаннинг 
қилич ва қалқони. Асосий қаҳрамоннинг 
севгилиси мустақиллик учун курашда 
кескир қиличга айланиши хореография 
санъатида камёб ҳодиса. Шу сабабли ҳам 
образнинг бундай саҳнавий талқини эъти-
рофга ло йиқ.

Балетдаги асосий қаҳрамонларнинг 
учинчиси – Чингизхон. Спектакль драма-
тургиясининг бутун зиддият юки айнан 
шу образда мужассам бўлган. Чингизхон 
инсоният тарихидаги энг ёвуз босқинчи, 
бор гўзаллик ва яхшиликнинг кушандаси 
сифатида ном қозонган шахс. Ёш актёр 
Дос тон Турғунов иккинчи акт бошланиши-

да Чингизхонни худди шундай талқин қи-
лади. Айнан еттинчи картина спектаклдаги 
энг таъсирчан ва ёдда қоладиган эпизод 
бўлган. Ушбу саҳнада Д.Турғунов қаҳра-
монининг ёвузлигини, ўз йўлида дуч ке-
лувчи барча гўзалликларни топтаб ўтувчи 
шафқатсизлигини кескин, кенг миқёсдаги 
ҳаракатлар орқали ифодалайди. Балет-
мейс тер ва ижрочи ёвуз инсон характери-
ни очиб беришда аниқ хатти-ҳаракатларни 
топа олишган. Чингизхон – Д.Турғунов-
нинг кескин сакрашлари ҳар дақиқада ўл-
жасига ташланишга тайёр турган бургут-
ни эслатади. Шу ўринда Чингизхоннинг 
мусиқий образини яратишда катта меҳнат 
қилган композитор Р.Абдуллаевнинг маҳо-
ратига тан бериш керак. 

Бироқ сўнгги – “Жанг майдони” 
деб номланган тўққизинчи кар-
тина томошабинда кучли та-

ассурот қолдирмайди. Чунки икки куч, 
икки ғоянинг тўқнашуви композитор ва 
балетмейстер томонидан зарур даражада 
ривожлантирилмаган. Тасаввуримиздаги 
енгилмас маънавий қудратга эга бўлган 
Жалолиддин Чингизхонга ўз ғалабасининг 
нашидасини суришга йўл бермаслиги ке-
рак эди. Биз ғалаба Мангуберди томонида 
эканини тушунамиз. Спектакль хотимаси-
да балетмейстер қаҳрамоннинг қочишини 
ва денгиз тўлқинлари устига табиий қула-
шини образли кўрсатиб бериши керак эди. 
Афсуски, балетмейстерда кенг фантазия, 
замонавий рақс воситаларининг арсенали 
етишмаслиги асар кульминациясини зарур 
юксакликка кўтариш имконини бермаган. 
Балетмейстернинг хореографик драма-
тургияси биринчи картинадан тўққизинчи 

картинага ўсиб бориши лозим эди. Бироқ 
бундай бўлмади. Шу сабабли, сўнгги об-
разли вулқон отилиши юз бермади. Чунки 
спектакль бошиданоқ хореографик пойде-
вор кучсиз ва бўш бўлиб, дастлабки кўп-
гина картиналар қўшимча рақслар билан 
тўлдирилган. Мангубердининг ҳалокати 
тинчлик ва ҳақиқатнинг тантанасидир. 
Шу сабаб унинг ҳалокати балетмейстер-
дан саҳнада томошани бадиий-образли ҳал 
этишни талаб қилади. 

Назаримда, композитор мусиқа-
сида иккинчи даражали қаҳра-
монлар – Элбурс (Д.Хасманов), 

Гулбонунинг синглиси (С.Хисматова), 
Мамуд (С.Темиров), Гулбонунинг дугона-
си (В.Борси), Амил ал-Малик (Т.Юнусов), 
Гулбонунинг онаси (Е.Тихоновская) каби 
образлар сояда қолиб кетган. Тўғри, бу об-
разларда ғоявий юк йўқ. Ундай бўлса, асар-
га ҳеч қандай мазмун-маъно қўшмайдиган 
образларни киритишдан не наф. Уларнинг 

ўрнига М.Балкан либреттога Чингизхонга 
қарши курашда жонларини фидо қилган Те-
мур Малик, Нажмиддин Кубро образлари-
ни қўшганида мақсадга мувофиқ бўларди. 
Бу қаҳрамонлар Жалолиддиннинг душман-
ларга қарши курашдаги тарихий ролини 
кучайтиришга хизмат қиларди. Айтганча, 
нима учун ўзбек қаҳрамонининг ташқи 
қиёфаси видео кадрларда туркча кўриниш 
касб этганига тушуниб бўлмайди?!

“Жалолиддин Мангуберди” Меҳмет 
Балканнинг Алишер Навоий номидаги те-
атрда амалга оширган биринчи иши эмас. 
Беш йил олдин унинг “Гул кўтарган хо-
ним” (Ж.Верди) спектакли постановкаси 
ҳақида ижобий фикрлар билдиргандик. 

Бироқ “Жалолиддин Мангуберди” балети 
устидаги изланишларини давом эттиради, 
деган умиддамиз. Агар маъқул бўлса, бу 
масалада ҳамкасбимга баъзи таклифларим 
бор. Аввало, шоир ва драматург Мақсуд 
Шайхзоданинг “Жалолиддин Мангубер-
ди” пьесасини диққат билан ўқиб чиқи-
ши керак. Бу янада кучли хореографик 
асар яратишга хизмат қилади. Биз, хоре-
ографлар, айниқса, театршунослар саҳна 
асарининг бадиий даражасига баҳо бера-
ётганда шошмаслигимиз лозим. Дастлаб-
ки таассурот аксарият ҳолларда алдамчи 
бўлади. чунки янги асар ҳамиша қувонч 
билан кутиб олинади. Тўғри, янги асар 
устида ишлаш жараёни оғир кечади. Ле-
кин иш жараёнида юзаки фикрлашдан йи-
роқ бўлиш лозим. Бетакрор балетмейстер, 
устозимиз Юрий Григорович бир фикрни 
кўп такрорларди: “Сиз режиссёр, балет-
мейстерлар ўзингиз ва ҳамкасбларингиз-
нинг асарини таҳлил қилганда, аввало, 
асар драматургиясининг юки ва яхлитли-
гини, унинг ғоявий-конфликтли асосини, 
саҳна қаҳрамонларининг образлилигини 

миллиграммгача чамалаб кўринг. Ана шу 
нарса сизга “хореографик асар табиати-
ни” бадиий идрок этишнинг барча талаб-
ларига жавоб берувчи яхлит спектакль 
яратиш учун катта йўл очилишига имкон 
беради...”. 

Шу маънода биз балетмейстер Меҳмет 
Балкандан ушбу балет устидаги ишни да-
вом эттиришни ва асарнинг учта асосий 
бадиий воситасини балетга тўлиқ тадбиқ 
қилишни сўраб қоламиз. Балет труппасига 
эса ишларида омад ва ижодий сабот тилай-
миз. 

Аҳмаджон РАҲИМОВ, 
хореограф

МАРДЛИККА ҚАСИДА

бира Афросиёбни таъқиб қилади. 
Афросиёбнинг енгилишини билган 
Пирон (Бирулон) душманнинг 700 
нафар аскарини бир кечада ўлди-
ради. Ана шу хабар Бирулон исмли 
турк паҳлавонининг бу ёруғ дунёда 
кўп хайрли ишлар қилиб кетгани 
хабарининг калити бўлди.

2022 йил биз бу тепаликка кел-
ганимизда, бизга мазкур қадимий 
шаҳар қолдиқларини “Бўронтепа” 
деб таништирган эдилар. Гўёки бу 
шаҳар осмони ғаройиб иқлимга 
эга бўлиб, бир томонида қуёш ча-
рақлаб турса, бошқа томонида шар-
рос ёмғир ёғиб турар экан. Шу боис 
ҳам унинг номи Бўронтепа эмиш. 
Баҳорда қадимий Бўронтепа қол-
диқлари ёнига бориб, кўп кузатиб 
турдик.

Юқорида айтилганидек, ўша иқ-
лимий ҳолат бўлгани йўқ. Қуёш ча-
рақлаб турдию, лекин бўрон бўлга-
нини кўрмадик. Хотирамизга “Ғиёс 
ул-луғот”нинг ушбу шарҳи тушди: 
“Бирулон – Афросиёбнинг хос вази-
ри. У отасининг хунини сўраб лаш-
кар тортиб келган Сиёвуш ўғлининг 
700 нафар лашкарини бир кечада 
мағлуб этди. Хунталаб жангчилар-
ни калласидан жудо этди”.

Ана шу хабар изидан бориб, 
тарих титдик. Наршахийдан қо-
ниқарли маълумотга эга бўлолма-
дик. Наршахийдан олдин яшаб, 
ижод этган назму тарих билимдони 
Абулқосим Фирдавсийга юзландик. 
“Шоҳнома” бизга энг яқин кўмакчи 
бўлди. Фирдавсийнинг “Шоҳнома” 

асаридаги мана бу байт бизни ҳуш-
ёр торттирди.

Яке турк буд, ному ў Бормон,
Ҳаме хуфтаро гуфт: 

“Бедор мон!”
Таржимаси: 
Бири турк эди, исми Бормон,
Ҳамма ухлаганга буюрди: 

Уйғон! Уйғон!

Биринчи тугун очилди. 
“Шоҳнома” китобига 
ёзилган шарҳ-луғатда: 

“Номи Паҳлавон Туроний, Писари 
Виса” деб ёзилгани иккинчи тугун 
очилганидан дарак берди. Шундай 
қилиб, Турон мамлакати учун бир 
умр фидойилик кўрсатган Афро-
сиёб вазири — Бирулон дос тонлар 
ичидан чиқиб келаверди. “Паҳла-
воннинг отаси ким?”, “Укалари 
кимлар?”, “Қизлари, аёли, Сиёвуш-
га узатилган қизининг исми нима?” 
Ҳамма-ҳаммаси бирин-кетин маъ-
лум бўлаверди. Сиёвуш ясама 
қаҳрамон эмас, унинг Турон зами-
нида қурган биринчи шаҳри қол-
диқлари Варахша эканлиги ҳам аён 
бўлди. Турон бағри қадимий воқе-
аларга бой замин. Нега Муҳаммад 
Наршахий “Бухоро тарихи” китоби-
ни, Абулқосим Фирдавсий 35 йил-
лик умрини сарфлаб “Шоҳнома” 
асарини ёзганлари исботланди. Бу 
дунёнинг ғаройиблигини қарангки, 
оддий тепалик, қадимий шаҳар қол-
диғи қаватларида бой тарих ўтмиш 
чангга беланиб ётгани кўнгилни 

оғритади. Нима бўлганда ҳам биз 
ўтмишда қаҳрамон бўлган Биру-
лонни топишга муяссар бўлдик. 
Шарҳу изоҳ, исботу таққослашлар 
орқали у билан юзма-юз турибмиз. 
Унинг жасорати, бунёдкорлигию 
элпарварлигидан ибрат дарсини 
ўқияпмиз. Мовароуннаҳрнинг ши-
мол томонида жойлашиб, яшаб ке-
лаётган Харлукхон турклари авло-
ди бўлмиш Бирулондай жасоратли 
саркарда, бош вазир, қадрдон дўст 
ўтмиши – бугун кўзгудай ёруғ бўл-
гани бизнинг ютуғимиз, тарихпа-
растлигимиз нишонасидир.

Бирулон (Пирон, Бормон) вақти-
да ариқ қазиб, чўл томонга сув кел-
тирган Пирмаст (Бирмас) ариғи-
дан ҳали-ҳануз сув оқиб турибди. 
Унинг номи билан боғлиқ Бурқи 
сармаст хокжойида дуогўйлар қада-
ми узилгани йўқ.

Бирулон олдин ўзи учун диза 
қурди. Бу диза Бухоро шаҳрис тони 
ичида эди. Кейинчалик Ромишме-
тан, Туроншаҳардан кейин Бирулон 
шаҳрини тиклади. Туроншаҳарга 
яқин Бирулон шаҳри бўлакча дунё 
эди. Отаси Висадай, у ҳам кўм-кўк 
кенглик, суви ҳар баҳорда маст 
бўлар Руди Мосафни яхши кўрар-
ди. Ховарзамин ҳудудига туташ ер, 
қалъаларда сувсизлик ҳукмини кўп 
ўтказганидан аҳоли қийналарди. 
Нима қилмоқ керак? У ярим кеча 
уйқусидан уйғониб кетди. Қулоғига 
Руди Мосафнинг  шар-шар оқиши 
эшитилди. Хўш, у яшаётган Коҳ-
гача Руди Мосафнинг серсув ир-

моқлари келган. Нега бу ирмоқлар 
қанотини кенгайтириш, узайтириш 
мумкин эмас экан? Шу ўй-хаёллар 
билан эртаси эрталаб Афросиёбга 
бу фикрни айтади. Афросиёб мам-
лакатининг кунботар томонини 
кўрсатади: “Пирон, нимаики хоҳла-
санг қил. Қўлингдаги 100 мингдан 
ортиқ лашкар қийналмаса бўлга-
ни”. Бу кўрсатма унинг дилу жо-
нига айланди. Отаси Виса, укаси 
Пилсам билан маслаҳатлашиб, ариқ 
қазишга тушиб кетди.

Руди Мосафнинг Бухоро ҳуду-
дидаги серсув ирмоғи ўша пайтда 
300 километрдан ортиқ масофани 
ўз ичига олган сув маҳзани бўлиб, 
“минг шаҳар” аҳлини сувдан шод-
ком қилган хазина эди. Бу оқар 
хазинани Бирулон Хоразмга ту-
таш ҳудудларга олиб бориш учун 
кўплаб  ишчи, жангчиларни жалб 
этди. Ҳар 100, 80, 90, 50, 60 кило-
метр оралиғида битта работ, коҳ, 
диза, метан ҳам тиклади. Шу та-
риқа сув ариғи қурилиши сабаб 

мустаҳкам яшаш манзили, кўплаб 
коҳлар қад ростлагани ҳақиқат-
дир.

Руди Мосафдан кунботар 
томондаги бу коҳни Би-
рулоннинг одамлари бу-

нёд этдилар. Коҳ ўртаси аниқлан-
гач, унинг баланд ва қалин девори 
тикланди. Юзтача ҳудудни ўз ичи-
га олган коҳ ўртасида маъбад ҳам 
тикланди. Кейин бирин-кетин ҳов-
ли-жойлар, боғ-боғчалар қад рост-
лади.

Маъбад (оташкада) икки вази-
фани бажарарди. Дижа аҳлини чўғ- 
олов билан таъминлаш ва сажда-
гоҳ. Ҳар кечқурун, эрталаб дижа 
аҳли ўчоқлари учун ана шу ердан 
чўғ олиб кетиб, тирикчилик қилар-
дилар. Сабаби, ҳаммада ҳам чақ-
моқтош йўқ эди.

Сув эса муаммо эмас, Коҳ(қалъа)-
нинг икки томонидан айланиб ўтиб, 
дуоба ҳосил қилиб, яна йўлини давом 
эттирган Бирмас ариғи бўйида қад 
кўтарган коҳлар сони ортиб борарди.

Ғазни Бирулонда бош вазир ўз 
ғазнасини жойлаштирди. Бирмас 
ариғини қазувчилар ана шу мус-
таҳкам қилиб тикланган масканда 
кечалари дам олиб, кундузлари иш 
билан банд бўлардилар. Бирмас 
ариғи устида осма кўприк қурилди.

Ғазни Бирулон коҳи тўрт томо-
нида тўртта дарвоза ҳам тикланди. 
Кечалари дарвозалар ёпилгач, ос-
макўприк ҳам кўтариларди. Ғазни 
Бирулонга Афросиёб кўп марта меҳ-
мон бўлиб, вазирнинг бундай бунёд-
корлигидан шод бўлиб қайтган.

Йиллар, асрлар кетидан асрлар 
ўтиб коҳ номининг шакли ўзгарди. 
Ғазни Бирулон – Ғиждувон кўрини-
шини олгани ҳам ғаройиб. Шундай 
қилиб, Ғазни Бирулон – Ғижду-
вондай катта туман пойостонасига 
Буюк Турон мамлакатининг шоҳи 
Афросиёбнинг бош вазири, жасур 
жангчи, оқил маслаҳатчи Бирулон 
асос солганига тарих гувоҳ.

Умед БАРНОЕВ,
Ибодат РАЖАБОВА

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1181. Буюртма Г - 338.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
вазифасини 
бажарувчи
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир:  Шуҳрат АЗИЗОВ

Саҳифаловчи: Нигора ТОШЕВА

Манзилимиз: Тошкент - 100083, 
Матбуотчилар кўчаси, 32.

Электрон почта манзили: 
uzas.gzt@mail.ru

ЖУМА КУНЛАРИ 
ЧИҚАДИ

Сотувда нархи эркин.

ÌÅÐÎÑ
Шоир Назармат 

отамизнинг хотирасига

Бу фоний дунёдан онажонимиз
Юракларни доғлаб ўтиб кетдилар.
Отангни омонат қолдирдим, дея 
Сал пичирлаб айтиб кетдилар.
Отамнинг ризқлари узилди бир кун,
Онамнинг ёнига уларни қўйдик,
Пинҳона ёзилган бир марсияни.
Жавонлардан топиб, йиғлаб ўқидик:

“Баҳор келди, лекин гулим йўқ,
Кўнгил излар, унга йўлим йўқ,
Жудоликдан дилда ҳолим йўқ,
Қайга кетдинг бу кун, Орифам.
Сенсиз энди эгикдир бошим,
Ўтганида етмишдан ёшим,
Ҳалқа-ҳалқа кўзимда ёшим,
Қайга кетдинг бу кун, Орифам.
Жудоликнинг дарди дил ўртар,
Дилдан йиғлаб ҳар куним ўтар,
Назарматинг марсия битар,
Сени қайдан топгум, Орифам.
Ёруғ олам жонга бир учқун,
Бир қадам йўл умр жон учун.
Мен ҳам боргум ёнингга бир кун,
Сени қайдан топгум, Орифам”.

Меҳрибон, оқила эдилар Онам,
Заҳматкаш ижодкор бўлганлар Отам,
Халқнинг дарди билан яшаб ўтдилар,
Зиё тарқатганлар тебратиб қалам.
Шоирнинг мероси минглаб нусхада,
Тарқалиб кетгандир хонадонларга.
Шеърга айланади жонланиб сўзлар,
Китоблар ўқилса, олиб қўлларга.

    ÂÀÒÀÍ 
Қандай сўз-ла улуғлай сени,
Таърифингга ожиздур тилим.
Онам десам бўларми жоиз,
Муқаддассан, менинг Ватаним

Эгри-бугри чизиқлар билан
Харитада ўралган макон.
Ёлғиз бизмас, бошқа юртлар ҳам – 
Шу йўсинда кўринар жаҳон.
Қуёш боқар ҳаммага бирдай,
Алмашади кеча-кундузлар.
Коинотда бир ҳикмат бордай
Жилмаяди кўкда юлдузлар.
Ойдин қилар жаҳонни ой ҳам,
Бир тўлишиб, бир камон бўлиб.
Минг шаклга кириб булутлар
Сузишади самони кезиб.
Яратганда борлиқни Оллоҳ
Инъом бўлган бизга шу ошён.
Дилда имон, гўзал хулқ билан
Қад ростлабди ўзбек деган ном,
Ҳар заррангда мужассам тарих,
Ҳар заррангда авлодлар хоки. 
Ҳар заррангда келиб-кетганлар...
Сени севмай бўларми, ахир 
Меҳринг билан тўла бу бағир.
Ўтмишимсан, бу кун, келажак,
Буюгимсан аниқ бўлажак.

       * * * 
Сени гулга қилмайман қиёс,
Бўлсаларда гуллар беқиёс,
Минг хил тусда товлансалар-да,
Кўз қувонар ҳуснига бироз.
Уларда йўқ сендек жозиба,
Уларда йўқ мижгон, киприклар,
Жамолингга маҳлиё бўлиб,
Йўлларингга гилам бўлсинлар.
Юлдуз тугул ой ҳам эмассан,
Бир самовий жисмдир улар.
Таърифи йўқ қошу кўзингга
Бор гўзаллик яққол акс этар.
Аёлларнинг ўзи мўъжиза,
Париларнинг тимсоли улар.
Ҳар жиҳатдан мукаммал жуда
Улар борки, дунё бут бўлар.

Раҳим НАЗАРМАТОВ

“Ko‘chmas mulk savdo xizmati” МЧЖ то-
монидан ташкил этиладиган очиқ танлов савдо-
ларига, “Чорсу буюм савдо комплекси” АЖнинг  
2023 йил 23 мартдаги  40-сонли буюртманомаси-
га асосан, Тошкент шаҳар, Шайхонтоҳур тумани, 
Зарқайнар кўчасида жойлашган савдо шохобчаси-
нинг ижара ҳуқуқи қўйилмоқда:

1. 31-дўкон савдо шохобчаси, умумий майдони 
17,11м2 бўлган савдо шохобчаси бошланғич баҳо-
си – 55 000 000 сўм.

Савдода иштирок этиш истагини билдирган та-
лабгорлардан аризалар ушбу хабарнома чоп этилган 
санадан бошлаб расмий иш кунлари соат 10:00дан 
16:00гача қабул қилинади (13:00дан 14:00гача туш-
лик). Талабгорларнинг таклифлари 2023 йил 24 
апрель куни соат 11:00дан бошлаб кўриб чиқилади. 
Энг юқори  таклифни берган талаб гор билан сотув-
чи ўртасида келишув битими тузилади. Таклифлар-
ни  қабул қилиш охирги муддати 2023 йил 21 апрель 
куни соат 18:00да тўхтатилади.

Юқоридаги савдо шохобчаларнинг ижара 
ҳуқуқлари 2023 йил 24 апрель куни сотилмаган 
тақдирда такрорий савдолари 2023 йил 01,8 май 
ва 15 май кунлари соат 11:00да бўлиб ўтади. Ари-
заларни қабул қилиш танлов ўтказилиши белги-
ланган кундан уч кун олдин, соат 18:00да тўхта-
тилади.

Савдода қатнашиш учун талабгорлар ёпиқ 
конвертга солинган таклифлари ва ариза билан 

биргаликда қуйидаги ҳужжатлар тақдим этади: 
– юридик шахслар учун давлат рўйхатидан 

ўтказилганлиги тўғрисидаги гувоҳноманинг нус-
хаси;

– жисмоний шахслар учун СТИР ва паспорт-
нинг нусхаси.

Таклифи маъқул топилган талабгорга сав-
до ўтказилган кундан бошлаб 20 банк иш куни 
ичида сотувчи билан олди-сотди шартномаси 
тузиш мажбурияти юклатилади. Талабгорлар 
мулкнинг умумий ҳолатини шахсан ўрганиб 
чиққан ҳолда савдо ташкилотчиси билан тузила-
диган закалат келишувига асосан, ижарага олиш 
ҳуқуқининг бошланғич баҳосини 15 фоизидан 
кам бўлмаган миқдордаги суммани закалат си-
фатида “Ko‘chmas mulk savdo xizmati” МЧЖ-
нинг ХАТБ “DAVR BANK” Олмазор филиали-
даги ҳ/р:20208000704920609001, МФО:01121, 
СТИР:207122519 га савдода иштирок этиш учун 
ариза топширгунга қадар тўлашлари шарт.

Савдо ташкилотчиси жойлашган, савдолар ўт-
казиладиган ва савдода иштирок этиш учун ари-
залар қабул қилинадиган манзил: Тошкент шаҳри, 
Мирзо Улуғбек тумани, Тўртариқ кўчаси, 11/2-уй. 
Тел: (95) 199-12-21, 

(95) 195-12-21. www.kmsх.uz. Электрон почта: 
ko‘chmasmulk@mail.ru. 

ÁÅÉÑÁÎË ¤ÉÈÍÈÄÀ
1978 йил апрель кунларидан бирида япон 

адиби Харуки Мураками кутилмаганда ёзувчи 
бўлишга аҳд қилди. Бу фикр унга бейсбол бўйи-
ча биринчилик мусобақаси вақтида келди. 

Х.Мураками интервьюларидан бирида 
ўша ажойиб кунда ўзининг роман ёзиш қўли-
дан келишини ҳис қилгани ва шу оқшомдаёқ 
ижодга киришганини айтади.

ÈÍÃËÈÇ ÒÈËÈÄÀ
“The New Yorker” ҳафталиги саволларига 

жавоб берар экан, Мураками ўзининг биринчи 
романи – “Шамол қўшиғини тингла” асарини 
инглиз тилида ёзишга киришганини айтади. 
Аммо асар кўнгилдагидек чиқмайди.

“Мен инглизчада қисқа ва содда гаплар би-
лан ёза олардим, холос. Оқибатда оддийгина 
наср пайдо бўлди”, деб тан олади Х.Мураками.

Шундай бўлса-да, ёзувчи бу сингари ури-
нишларини ажойиб машқлар деб ҳисоблайди.

ÄÀÑÒËÀÁÊÈ ÀÑÀÐËÀÐ 
¥À£ÈÄÀ

Х.Мураками дастлабки икки китобини инг-
лиз тилига таржима қилинишини ва умуман, 
улар Япониядан ташқарида нашр этилишини 
хоҳламайди. Улар АҚШда 2015 йилга келиб-
гина чоп этилди.

ÀÑÀÐËÀÐÈÍÈ ¤ÇÈ 
ÒÀÐÆÈÌÀ £ÈËÌÀÉÄÈ

Ёзувчи ўзи ноёб деб топган бадиий асарлар-
ни инглиз тилидан япончага таржима қилади, 
аксинча эмас. Эҳтимол, ўзининг асарларини 
инглизчага таржима қилганида шу тилда гапла-
шувчи мамлакатларда уларнинг тарқалишига 
замин ярата оларди, аммо бундай қилмайди.

Мураками ўз асарларини кўпдан ҳамкор-
лик қилиб келаётган таржимонларга ишона-
ди, фақат таржималарга айрим аниқликлар 
киритиши мумкин.

Ёзувчи ўз асарларини япон тилида қайта 
ўқимайди, аммо инглиз тилида ўқиб чиқиши 
мумкин.

ÌÓÄÄÀÒËÀÐÍÈ ¨£ÒÈÐÌÀÉÄÈ
Ёзувчи ижод жараёнини асарни нашрга 

топшириш муддатига боғлашни ёқтирмайди. 
Албатта, бошқа ёзувчилар ҳам буни истамаса 
керак. Аммо Х.Мураками қаттиқ меҳнат қила-
ди ва асар маромига етмагунча ишлайверади.

“Асар ниҳоясига етганда – тугал бўлади. 
Аммо ўша лаҳзагача у маромига етмайди”, де-
ган эди ёзувчи “The Guardian” нашри саволла-
рига берган жавобида.

ÐÀÔÈ£ÀÑÈÍÈÍÃ ÆÀÂÎÁÈ 
ÌÓ¥ÈÌ

Йоко Такахаши (ёзувчининг рафиқаси) 
унинг биринчи ўқувчиси ва танқидчиси. 
Чунки у ижод жараёнида мунтазам фойдали 
маслаҳатлар бериб боради.

Ёзувчи матн устида қайта-қайта ишлаш-
га берилиб кетганда ҳам уни фақат рафиқаси 
тўхтатиб қолиши мумкин.

ÆÀÇ ÈØ£ÈÁÎÇÈ
Мураками бир кунда ўн соатдан ортиқ жаз 

мусиқаси тинглаши мумкин. Унинг бисотида 
40 минг донадан ортиқ пластинка бор. Чун-
ки у дастлаб мусиқа дўконига ишга кирган, 
аниқроғи, сотувчилик қилган. 25 ёшга тўлган-
да Токиода “Питер Кэт” деган жаз-бар очиб, 
уни етти йилча ўзи бошқаради. 2018 йилда 
Tokyo FM радио тўлқинларида ўзини диджей 
сифатида синаб кўради.

У америка адабиётини яхши кўради ва 
мунтазам таржима қилиб боради. Ирвинг, 
Фицд жеральд, Сэлинжер ва бошқа кўплаб 
ёзувчиларнинг асарлари унинг таржимасида 
япон тилида чоп этилган.

Тадбиркорлар ва сармоядорлар диққатига! 

«Ko‘chmas mulk savdo xizmati»
МЧЖ дастлабки очиқ танлов савдоларига таклиф этади!

ÝÚËÎÍ

Винсент Ван Гог ҳақида кўча-кўйда 
сўрасангиз билишмас, билганлар ҳам 
бир рассом ёки ёзувчи бўлса керак-да, 
дейиши мумкин. Унинг ижоди билан 
танишмагунча мен ҳам у бир мўйқалам 
соҳиби эди, холос, деб ўйлагандим. 
Лекин у чизган суратларни уч ўлчамли 
(3Д) форматда кўрар эканман, кўк ва 

сариқ ранглардангина иборат оламга 
кириб кетдим, тўрт фасл аро сайр 
қилдим, қишлоқ ва шаҳар одамлари 
билан ҳамсуҳбат бўлдим. Негадир, 
бари кайфиятсиз, юзида табассум, 

хотиржамлик, қувонч йўқ эди. Аммо 
меҳрибон, юмшоқтабиат, барча сининг 
яноқлари қуёшмисол порлоқ ва илиқ 
эди. 

Назаримда, сариқ ранглар учунгина 
унинг пули етарди, холос. У чизган 
суратларга маҳлиё бўлиб, ранглар билан 

ҳамоҳанг тарзда қоришиб кетдим. Бу 
ёрқинлик ва хотиржамлик рамзи бўлган 
ранглар орқали фақат қайғуни тасвирлаш 
учун инсон қандай ҳиссиётларни туюши, 

юракни қандай оғриқ ва туғён эгаллаб 
олган бўлиши керак?! 

Унинг суратлари ичидан базўр чиқиб 
олдим. Бахтга қарши, бугун кулишни унутиб 
қўйган, қувонч нелигини билмайдиган 
одамлар билан ўтказаётган учинчи куним. 
Лекин ифоридан тўйиб нафас олиб ҳам, 

шаҳарлик олифта Гог билан юлдузли тунда 
суҳбатлашиб ҳам қувонч ҳиссини туя 
олмадим. Қанчалар қийин бундай яшаш. 
Бу қишлоқ қандайдир бошқача эди, қу-

вончдан айро, одамлари бошқа, ранглари 
турфа-ю кўзлардаги ифода барида бир хил 
– мураккаблик, сирлилик. Шу пайт, гўё 
узоқдан Винсент узун ва эгик гавдаси билан 
ҳаллослаганча етиб келди-ю, қўлимга бир 
сурат тутқазди. “Ана кўр, сен учун, фақат 
сен айтганинг учун, энг севимли гулим 
кунгабоқарларни чиздим”, дея аччиқланган 
овозда гапирарди у. Сохта табассум қилдиму, 
лекин ички бир хоҳиш билан, суратни 
ўзимга ўнг қилдим. Боши эгик, қуёшдан 
юзини буриб олган бу расмларни кўриб, 
Винсентга қўл кўтаришдан ўзимни зўрға 
тийдим. Нега мен – уч кунлик меҳмонни 
бунчалар хафа қилмасанг, нега мендан 
кулгини тортиб олдинг? Сен дунёдаги энг 
бахтиқаро, ёвуз ва худбин рассомсан, сен шу 
бахтсиз ҳолингда бу ҳаётдан ўтиб кетсанг 
керак, деб турган эдим, устозим Забаржад 
опанинг “Вақт бўлди, кетдик болалар” деган 
сўзларини эшитдим, қўлимда телефон, 
23та расм суратга олинган. Лол эдим, бу 
сўзсиз суратлар бир соат мобайнида менга 
нималарни айтмади дейсиз. Ҳа, буюклар 
ўзи камгап бўлишади, лекин ҳар сафар улар 
орқали нималарнидир кашф қилаверасан, 
дейишлари бежиз эмас экан. Ишонаверинг, 
Винсент Ван Гог ҳақида ҳеч нарса изламанг, 
ўқиманг, қидирманг, буларнинг бари бекор. 
Сиз шунчаки, унинг чизганларини топинг, 
яқиндан кўринг, рассомнинг оламига 
ташриф буюринг, қолганини ўзи сўзлаб 
беради.

Отабек АБДУМАЛИКОВ

ТЎРТ ФАСЛ АРО САЙРТЎРТ ФАСЛ АРО САЙР

Хаёл ва ҳаёт

Тошкент Фотосуратлар уйи-
да очилган  “Гўзалликка даъват” 
деб номланган кўргазма Наврўз 
байрамига бағишланди. Унда 
Ўзбекистон  Бадиий ижодкорлар 
уюшмаси аъзоси, рассом Бах-
тиёр Юсуповнинг элликдан 
ортиқ рангтасвир асари на-
мойиш этилмоқда. Рассом-
нинг аксарият асарларида 
тасвирий санъатнинг реа-
лизм, экспрессионизм, деко-
ративизм каби йўналишлар 
уйғунлигини кўриш мумкин. 
Бироқ  уларни ягона умумий 
жиҳат – безакдорлик бир-
лаштириб туради. Рассом-
нинг “Нонни тафаккур ила 
англаш”, “Муҳаббат куйи”, “Кат-
та санъат оғушида”, “Тонгдаги 
фикрлар”, “Муборак хабарлар”, 
“Огоҳ бўл” каби асарлари ҳамда 
тематик портретлари эътиборга 
сазовор. 

* * * 
Бадиий академиянинг Марка-

зий кўргазмалар залида ташкил 
этилган “Ассалом, Наврўз” ном-
ли вернисажда  икки юздан ортиқ 
рангтасвир, кулолчилик ва ҳай-

калтарошлик асарлари намойиш 
этилмоқда. Анвар Мирсоатов, Хур-
шид Зиёхонов, Мария  Ли-Сафи, 
Татьяна Фадеева, Жамол Усмонов, 
Аслиддин Калонов,  Фаина Деде-
нёва, Людвига Нестерович каби 

ижодкорларнинг  асарларида баҳор 
нафаси ва гўзаллиги, борлиқнинг 
фалсафий талқини, янгича бадиий 
изланишларни кўрамиз.

* * *
Ўзбекистон Тасвирий 

санъат галереясида очил-
ган “Ассалом, Янги кун” деб 
номланган кўргазма Наврўз 
умумхалқ байрамига бағиш-
ланди.  Экспозиция дан ўн-
дан ортиқ миллий сўзана ва 
олтмишдан ортиқ анъана-
вий ўйинчоқлар ўрин олган. 
Турли йилларга  мансуб сў-
заналар жозибаси томоша-
бинлар эътиборини тортди. 

Оддий лойдан ясалган, хаёлий ҳай-
вонлар кўринишидаги ажо йиб зоо-
морфик  ўйинчоқлар мухлисларда 
бой таассурот қолдирмоқда.

С.ҚОСИМОВА

Кўргазма залларидаÃ¤ÇÀËËÈÊÊÀ ÄÀÚÂÀÒ
СЕНИ ГУЛГА ҚИЛМАЙМАН ҚИЁС

Ёнғин хавфсизлиги хизмати ходимларининг асосий вазифалари, энг аввало, ёнғинларнинг олди-
ни олиш, аҳоли ўртасида кенг кўламдаги тарғибот-ташвиқот ва тушунтириш ишларини кучайтириш, 
шу орқали ёнғинлар сонини камайтиришдан иборат.

Давлатимиз раҳбари ташаббуси билан ҳафтанинг чоршанба куни “Ёнғинлар профилактикаси 
куни” деб эълон қилиниши юртимиз тинчлиги, халқимиз осойишталигини таъминлашда муҳим 
аҳамият касб этмоқда. Ёнғин хавфсизлиги хизмати Тошкент шаҳар гарнизони ходимлари ушбу та-
лаблардан келиб чиқиб ёнғинларнинг олдини олиш борасида доимий равишда хонадонларда, кўп 
қаватли уйларда бўлиб, ёнғинларга сабаб бўлувчи ҳолатларни аниқлаш, аҳоли билан ҳамкорликда 
бу нуқсонларни ўз вақтида бартараф этиш, мана шундай камчиликлар қандай салбий ҳолатларга 
олиб келиши мумкинлигини тушунтиришга алоҳида эътибор қаратиб келишмоқда.

С.Т.ХУРРАМОВ, Олмазор тумани ФВБ НТБ бошлиғи капитан 

ЛОҚАЙД БЎЛМАЙЛИКОгоҳлик


